
Раздзел 7  

НАЦЫЯНАЛЬНЫ ДАХОД 
 

Грошы павінны цыркуляваць, як дажджавая 
вада. 

Торнтан Уайлдэр 
Робячы дэталёвыя справаздачы, да таго ж 
штоквартальныя, мы спрабуем зрабіць для 
ўсіх эканамічных элементаў тое, што яны 

рэдка робяць для сябе асобна. 
Гаральд Коўпмэн 

Мы ўжо бачылі, што мікра і макраэканоміка — 
розныя падыходы да вывучэння эканамічнай тэорыі. 
Макраэканоміка звязана з сукупнымі эканамічнымі 
феноменамі і працэсамі. Нацыянальны даход дае нам 
паняцце велічыні гэтай сукупнасці. У гэтым раздзеле 
мы акрэслім галоўныя кампаненты нацыянальнага 
даходу і разгледзім некаторым цяжкасці яго 
вымярэння. У другой частцы кнігі (сшытак першы) 
мы прааналізуем фактары, якія вызначаюць памер 
нацыянальнага даходу. 

ЦЫРКУЛЯЦЫЙНЫ РУХ НАЦЫЯНАЛЬНАГА 
ДАХОДУ 
НАЦЫЯНАЛЬНЫ ПРАДУКТ. Нацыянальны 

прадукт гэта тэрмін, якім мы карыстаемся, каб 
апісаць агульную колькасць усяго багацця, што 
выраблена, размеркавана і спажыта ў эканоміцы на 
працягу пэўнага адрэзка часу. 

Існуе некалькі розных крытэраў вымярэння 
нацыянальнага прадукту, найбольш часта 
выкарыстоўваюцца валавы грамадскі прадукт   
(ВГП),   валавы  нацыянальны прадукт  (ВНП)   і  
чысты  

нацыянальны прадукт (ЧНП). У Вялікабрытаніі 
інфармацыя, звязаная з нацыянальным даходам, 
збіраецца разам у нацыянальных бухгалтарскіх 
справаздачах (National Accounts), якія рыхтуюцца 
Цэнтральным аддзелам статыстыкі. Гэтая 
штогадовая публікацыя больш вядомая пад назвай 
"Блакітная кніга". Бальшыня краінаў карыстаецца 
падобнымі крытэрамі, і штоквартальныя высновы 24 
асноўных індустрыяльных краінаў можна знайсці ў 
Economic Outlook АЭСР. 

Нацыянальны прадукт (ці нацыянальны даход) — 
гэта рух у часе: ён складае тую ці іншую колькасць 
мільярдаў фунтаў на год. І гэта не толькі падлік 
статычнага багацця грамадства. Яго памер вельмі 
важны для грамадскага дабрабыту, бо ён вызначае 
такія рэчы, як занятасць і жыццёвы ровень. 

ЦЫРКУЛЯЦЫЙНЫ РУХ. Каб зразумець розныя 
крытэры вымярэння нацыянальнага прадукту, 
неабходна зразумець прыроду макраэканомікі. Мал. 
1.34 ілюструе просты погляд на эканоміку, дзе няма 
знешняга гандлю і дзяржаўнай інтэрвенцыі. Тут мы 
бачым два асноўныя сектары макраэканомікі — сем'і 
і фірмы. Гэтыя сектары характарызуюцца не тым, 
што яны ёсць, а тым, што яны робяць, г.зн. фірмы 
вырабляюць, сем'і спажываюць. Кожны ў гэтай 
эканоміцы належыць да "сям'і", бо кожнаму трэба 
спажываць. Сем'і таксама маюць фактары 
вытворчасці. Каб вырабляць, фірмы купляюць 
паслугі фактараў у сем'яў. За фактарныя паслугі 
фірмы выплочваюць сем'ям заработную плату, 
арэндную плату, працэнт і даход. Памер гэтых 
выплатаў дае нам сабекошт вытворчасці і, такім 
чынам, вартасць нацыянальнага прадукту. 

Гэтая плата за фактары вытворчасці вядомая як 
даход і можа быць абазначаная як У. Пазней мы 
ўбачым, што яна адпавядае вымярэнню ВГП. 

Мы ўлучылі прыбыткі ў плацяжы за фактары і 
цяпер можам таксама вывесці вартасць 
нацыянальнага прадукту, падлічыўшы колькасць 
грошай, выдаткаваных на яго вытворчасць. Так, калі 
мы падсумуем усе спажывецкія выдаткі (С) з правага 
боку мал. 1.34, яны павінны быць роўныя агульным 
даходам па фактарах з левага боку. Такім чынам, мы 
маем два метады вымярэння нацыянальнага 
прадукту — вымяраючы нацыянальны даход або 
нацыянальныя выдаткі (капіталаўкладанні). 

Калі мы вернемся да мал. 1.34 зноў, будзе 
відавочна, чаму гэты від эканомікі часта называецца 
цыркуляцыйным рухам даходаў. Фірмы 
атрымліваюць грошы ад сем'яў, якія яны потым 
выплочваюць як заработную плату, і г.д. Гэты даход 
выдаткоўваецца, каб 

стварыць для фірмаў большы 
даход і г. д. Чыйсьці даход — 
гэта заўсёды нечы выдатак. 
ДВА МЕТАДЫ 
ВЫМЯРЭННЯ. Просты 
прыклад пакажа  падабенства   
двайнога метаду вымярэння 
нацыянальнага прадукту да 
бухгалтарскай справаздачы 
метадам двайнога запісу. 
Табл.    1.28    паказвае 
спрошчаную   балансавую  
справаздачу  для фермы.   
Даход вяртаецца   да   
фермера як да прадстаўніка 
сям'і, г.зн.  з'яўляецца 

даходам фермера.  Потым 
ён выдаткоўваецца   такім   
жа чынам,   як   і   іншыя   
даходы па фактарах. 

 
Табліца 1.28 

Балансавая справаздача для фермы 
 

Продаж (спажывецкія выдаткі) Сабекошт (даходы па фактарах) 

Продаж пшаніцы 1000 фунтаў Заработная плата 600 фунтаў 
Рэнта 100 фунтаў 
Працэнт 50 фунтаў 
Даход 250 фунтаў 

Разам 1000 фунтаў Разам 1000 фунтаў 

Калі б эканамічнае грамадства складалася з 2 
мільёнаў такіх фермаў, тады мы маглі б падлічыць 
нацыянальны прадукт, склаўшы ўсе іх балансавыя 
справаздачы разам. Гэта паказана ў табл. 1.29. 

Такім чынам, мы бачым, што два бакі балансавай 
справаздачы даюць нам два розныя шляхі да адной 
мэты — вымярэння нацыянальнага прадукту, і можам 
зрабіць выснову, што: 

Нацыянальны даход = нацыянальныя выдаткі (капіталаўкладанні). 

Калі мы паглядзім на сапраўдную статыстыку 
нацыянальнага прадукту, то ўбачым, што 
выкарыстоўваюцца абодва метады. Існуе і трэці 
метад вымярэння нацыянальнага прадукту,  і ён  

Мал. 1.34. Цыркуляцыйны рух даходаў 
Нацыянальны даход роўны агульным 
выдаткам спажыўцоў 

зводзіцца да абагульнення кошту, што дадаецца 
кожнай галіной вытворчасці ў краіне. 

Табліца 1.29 
Нацыянальны прадукт 

 
Продаж (спажывецкія выдаткі) Сабекошт (даходы па фактарах) 

Продаж пшаніцы 

(2млн.х1000 

фунтаў) 

2 млрд. фунтаў Заработная плата 

(2млн.х600 фунтаў) 

1200 млн. 

Рэнта (2млн.х100 

фунтаў) 

200 млн. 

Працэнт 

(2млн.х50 фунтаў) 

100 млн 

Даход 2млн.х250 

фунтаў) 

500 млн. 

Нацыянальныя 

выдаткі 

2 млрд. фунтаў Нацыянальны 

даход 

2 млрд. 

ТРЭЦІ МЕТАД ВЫМЯРЭННЯ. Многія тавары 
павінны прайсці праз некалькі стадыяў вытворчасці 
перад тым, як яны дасягнуць канчатковай формы. 
Возьмем такі прадукт, як хлеб; спачатку неабходна 
вырасціць пшаніцу; потым змалоць яе на муку; мука 
ператвараецца ў цеста і выпякаецца хлеб; і нарэшце 
тавар трэба прадаць спажыўцу. Агульнай вартасцю 
хлеба ў нацыянальным прадукце будзе яго 
канчатковая прадажная цана. Метад падліку 
нацыянальнага прадукту паводле выдаткаў патрабуе 
абагульнення ўсіх выдаткаў на канчатковы прадукт. 
Хлеб, безумоўна —. канчатковы прадукт, бо яго 
спажываюць і ён знікае з працэсаў эканомікі. Аднак 
прадаецца і купляецца шмат прамежкавых 
прадуктаў, і калі мы вывучым іх вартасць, дык 
зможам выявіць вартасць, што дадаецца эканоміцы 
(дадатковая вартасць) кожнай галіной вытворчасці. 
Мы можам таксама прыйсці да яшчэ аднаго крытэру 
нацыянальнага прадукту, які называецца 
"нацыянальны аб'ём вытворчасці". 

Пры падліку нацыянальнага прадукту метадам 
аб'ёму вытворчасці важна пазбегнуць падвойнага 
падліку. Прадоўжым разгляДаць наш прыклад з 
хлебам. Фермер вырошчвае пшаніцу, карыстаючыся 
фактарамі вытворчасці: зямлёй, працай і да т.п. 
Пшаніца прадаецца за 1000 фунтаў. Млынар дадае 
кошт за памол і прадае за 1300 фунтаў. Якую 
вартасць дадае эканоміцы ўклад млынара? 1300 
фунтаў мінус 1000 фунтаў, якія ён заплаціў за 
пшаніцу. 

Такім чынам, калі мы хочам падлічыць 
дадатковую вартасць у галіне вытворчасці, то бярэм 
кошт аб'ёму вытворчасці і аднімаем ад яго кошт 
сыравіны ці прамежкавых тавараў, якія трэба было 
набыць, каб стварыць неабходны аб'ём. Такім 
чынам, дадатковая вартасць — гэта кошт фактараў, 
якія выкарыстоўваліся пры вытворчасці прадукту. 
Аплата гэтых паслугаў — заработная плата, рэнта, 
працэнты і даход — вяртаецца ў сем'і ў выглядзе 
даходу. 

Табл. 1.30 ілюструе метад дадатковай вартасці 
пры падліку нацыянальнага прадукту. 

Табліца 1.30 
Метад дадатковай вартасці кошту 

 
Тып індустрыі Кошт аб'ёму 

вытворчасці 

Кошт прамежкавых 

тавараў 

Дадатковая вартасць 

(фактарныя паслугі) 
Фермерства 

Млынарства 

Пекарства  

Рознічны продаж 

1000 фунтаў  

1300 фунтаў  

2000 фунтаў  

2500 фунтаў(а) 

6800 фунтаў 

0 

1000 фунтаў 

1300 фунтаў 

2000 фунтаў 

4300 фунтаў 

1000 фунтаў  

300 фунтаў  

700 фунтаў  

500 фунтаў  

2500 фунтаў(б) 

(а) Нацыянальны прадукт, падлічаны метадам паводле 
выдаткаў на канчатковы прадукт 
(б) Нацыянальны прадукт, падлічаны метадам паводле 
дадатковай вартасці 

СТАДЫІ ВЫТВОРЧАСЦІ Мал. 1.35 карыстаецца 
тым самым прыкладам з хлебам, каб 
праілюстраваць, што ўсе тры метады падліку 
нацыянальнага даходу могуць быць узгоднены адзін 
з адным. Вартасць нацыянальнага прадукту можа 
быць паказана як выдаткі сем'яў у памеры 2500 
фунтаў на хлеб. Тую самую лічбу мы атрымаем, 
склаўшы дадатковую вартасць на кожнай стадыі 
вытворчасці. Аб'ём нацыянальнага прадукту 
магчыма таксама падлічыць паводле прытокаў 
даходу ў сем'і за карыстанне фактарнымі паслугамі. 
Нацыянальны прадукт  гэта мера багацця (у нашым 
прыкладзе з хлебам), якое выраблена ў эканоміцы за 
пэўны адрэзак часу. Цяпер мы бачым, што гэтыя тры 
метады вядуць да падліку аднаго і таго ж. I мы 
можам напісаць: 

Нацыянальны даход = нацыянальныя выдаткі 
(капіталаўкладанні) = нацыянальны аб'ём вытворчасці 

КАМПАНЕНТЫ НАЦЫЯНАЛЬНАГА 
ДАХОДУ 

Пакуль што мы разглядалі вельмі простую 
эканоміку, якая вырабляе толькі спажывецкія тавары 
і не ведае ўрадавай інтэрвенцыі і замежнага гандлю. 
Аднак усе гэтыя з'явы павінны быць улучаны ў 
фактычную калькуляцыю нацыянальнага даходу ці 
прадукту. Разгледзім кожную з іх па чарзе. 

Сем'і 2 500 фунтаў 

 

Даход 

Выдаткі

1000 фунтаў 300 фунтаў 700 фунтаў  500 фунтаў 

Фэрмер  Млынар  Пекар  Уладальнік 

крамы 

1000 фунтаў 1300 фунтаў        2000 фунтаў 

Мал. 1.35. Стадыі вытворчасці 

Нацыянальны даход (1000 фунтаў + 300 фунтаў + 
700 фунтаў + + 500 фунтаў) = нацыянальныя 
выдаткі (2500 фунтаў) = = нацыянальны аб’ём 
вытворчасці [1000 фунтаў + (1300 фунтаў - 1000 
фунтаў) + (2000 фунтаў  1300 фунтаў) + (2500 
фунтаў - 2000 фунтаў)] 

СРОДКІ ВЫТВОРЧАСЦІ. Каб вырабіць 
спажывецкія тавары, нам неабходна мець сродкі 
вытворчасці ў выглядзе будынкаў, станкоў і запасаў 
сыравіны. Такім чынам, эканоміка мусіць вырабляць 
не толькі. спажывецкія тавары (С), але таксама 
інвестыцыйныя тавары, або сродкі вытворчасці (I). 
Мы можам лічыць як спажывецкія, так і 
інвестыцыйныя тавары часткай валавога 
нацыянальнага прадукту (ВНП). І хоць мы не 
"спажываем" у прамым сэнсе фабрыкі ці станкі, калі 
іх колькасць вырастае, эканоміка багацее, бо мы 
маем большую магчымасць для вытворчасці 
багацця. Такім чынам, нам трэба ўлічваць сродкі 
вытворчасці як частку нацыянальнага прадукту. 
Адсюль мы бачым, што нацыянальны прадукт роўны 
аб'ёму вытворчасці спажывецкіх тавараў плюс 
інвестыцыйныя тавары, або сродкі вытворчасці 
(С+І). 

КАНЧАТКОВЫЯ ТАВАРЫ. Калі мы вылічваем 
нацыянальны прадукт, то павінны ўлучаць усе 
канчатковыя тавары. Напрыклад, хлеб — 
канчатковы тавар, бо ён ужо больш ні ў што не 
перарабляецца, а спажываецца. Таксама пякарныя 
печы — канчатковы тавар, бо яны ні ў што не 
перарабляюцца і таксама "спажываюцца" 
(выкарыстоўваюцца).пры выпечцы хлеба. Запасы 
сыравіны Ці прамежкавых тавараў таксама могуць 
увайсці ў ацэнку нацыянальнага прадукту. Калі ў 
канцы года нашыя запасы сыравіны і да т. п. 
павялічыліся параўнальна з пачаткам года, дык мы, 
безумоўна, зрабіліся багацейшымі. Такім чынам, мы 
ўлучаем у  

калькуляцыю нацыянальнага прадукту вартасць 
фізічнага росту нашых запасаў. (Запасы часта 
называюцца інвентаром). 

ВАЛАВЫ I ЧЫСТЫ ПРАДУКТ. Аб'ём 
вытворчасці сродкаў вытворчасці за пэўны адрэзак 
часу называецца назапашваннем рэальнага 
капіталу. Сродкі вытворчасці могуць быць 
асноўнымі фондамі, як, напрыклад; будынкі і 
абсталяванне, ці абаротнымі фондамі ў форме 
запасаў сыравіны і прамежкавых тавараў. У падліках 
нацыянальнага даходу гэтыя дзве формы 
разглядаюцца паасобку. Агульная вытворчасць 
будынкаў і абсталявання паказваецца як валавы 
грамадскі асноўны капітал. Змены ў абаротным 
капітале запісваюцца як велічыня фізічнага росту 
актыўных запасаў і працы (гэта можа быць як 
пазітыўная, так і негатыўная велічыня, залежна ад 
таго, выраслі ці зменшыліся абаротныя фонды за 
год). 

Што да такіх сродкаў вытворчасці, як дарогі, 
будынкі і абсталяванне, то пры карыстанні імі яны 
зношваюцца. Таму кожны год трэба ўзнаўляць 
адпаведны аб'ём сродкаў вытворчасці, каб папросту 
замяніць зношаныя. Аб'ём вытворчасці ўсіх сродкаў 
вытворчасці за год можна назваць валавым 
рэальным капіталам. Аднак калі мы робім скідку на 
зношванне фондаў, то прыходзім да лічбы, якая 
называецца "чысты рэальны капітал". Скідка, 
зробленая на зношванне, ці амартызацыю, ёсць 
спажыванне капіталу. 

Існуюць, такім чынам, дзве меры нацыянальнага 
прадукту. Калі мы проста падлічваем аб'ём усіх 
канчатковых прадуктаў, як спажывецкіх, так і 
інвестыцыйных, то маем меру, вядомую як валавы 
нацыянальны прадукт (ВНП); але калі мы зробім 
скідку на спажыванне капіталу, то атрымаем меру, 
вядомую як чысты нацыянальны прадукт (ЧНП). 

УРАД I НАЦЫЯНАЛЬНЫ ПРАДУКТ. Пакуль 
што мы разглядалі выдаткі сем'яў на спажывецкія 
тавары так, як выдаткі на сродкі вытворчасці. Аднак 
найбуйнейшы спажывец усіх тыпаў тавараў — урад. 
Такім. чынам, калі мы падлічваем нацыянальны 
даход, мы да выдаткаў спажыўцоў (С) і выдаткаў на 
інвестыцыйныя тавары (I) дадаем усе дзяржаўныя 
выдаткі на тавары і паслугі (G), так што агульная 
патрэба ў таварах і паслугах вызначаецца як С + I + 
G. 

У дзяржаўныя выдаткі ўлучаюцца такія рэчы, як 
кошт новых школаў і аклады школьных настаўнікаў, 
службоўцаў узброеных сілаў і кошт танкаў і зброі. 
Карацей — гэта заработная плата ўсіх 

ЗАМЕЖНЫ ГАНДАЛЬ I НАЦЫЯНАЛЬНЫ 
ПРАДУКТ. Пакуль што мы разглядалі закрытую 
эканоміку. Вялікабрытанія ж уяўляе сабой 
адкрытую эканоміку, г.зн. такую, якая гандлюе са 
светам. 3 усіх краінаў свету Вялікабрытанія — адна з 
тых, што найбольш залежаць ад замежнага гандлю. 
У 1989 годзе экспарт (X) тавараў і паслугаў склаў 
26,8% валавога нацыянальнага прадукту, а імпарт 
(М) — 32,5%. 

Продаж брытанскіх тавараў і паслугаў за мяжу 
стварае даход насельніцтва, і таму мы ўлучаем яго ў 
наш падлік нацыянальнага прадукту. 3 іншага боку, 
большая частка таго, што выдаткоўваецца ў 
Вялікабрытаніі, — гэта выдаткі на імпартаваныя 
тавары і паслугі, якія ствараюць даход насельніцтва 
іншых краінаў. Таму мы выключаем іх з 
нацыянальнага прадукту. Калі мы зробім гэтыя 
аперацыі, то атрымаем поўнае раўнанне з усіх 
кампанентаў нацыянальнага прадукту. Яно выглядае 
як Y=С+І+G+(Х-М). 

З гэтага зразумела, што агульны памер 
нацыянальнага прадукту можа быць павялічаны ці 
паменшаны дзякуючы чыстаму эфекту замежнага 
гандлю. Аднак, хоць замежны гандаль вельмі важны, 
імпарт і экспарт тавараў і паслугаў звычайна 
прыблізна роўныя, так што чысты эфект замежнага 
гандлю ў агульным памеры нацыянальнага прадукту 
невялікі. У Вялікабрытаніі і іншых індустрыяльна 
развітых краінах мацнее тэндэнцыя да павелічэння 
экспарту і імпарту нацыянальнага прадукту. 

Шырока бытуе памылковая думка, што толькі 
экспарт тавараў прыносіць грошы краіне; продаж 
такіх паслугаў, як банкаўскія, страхавыя і 
турыстычныя, — таксама важная крыніца валютнага 
даходу Вялікабрытаніі. 

ПАДЛІКІ НАЦЫЯНАЛЬНАГА ДАХОДУ. Мы 
ўжо бачылі, што вартасць нацыянальнага прадукту 
можа быць падлічаная трыма рознымі шляхамі. У 
гэтым сшытку мы разгледзім, як гэтыя шляхі 
выяўляюцца ў падліках нацыянальнага даходу. 

МЕТАД ВЫМЯРЭННЯ НАЦЫЯНАЛЬНЫХ 
ВЫДАТКАЎ. Табл. 1.31 дэманструе падлік паводле 
выдаткаў. Гэты метад найбольш яскрава паказвае 
кампаненты нацыянальнага даходу, пра якія мы 
гаварылі. 
а) Выдаткі спажыўцоў. Гэта ўсе выдаткі 

спажыўцоў на тавары і паслугі, акрамя куплі новых 
дамоў, якія ўлучаюцца ў валавы асноўны капітал, 
хоць сюды не ўваходзіць ўмоўна налічаная рэнта 
на жылле, занятае ўладальнікам. 
б) Агульныя канчатковыя выдаткі ўрада. Яны 

ўлучаюць усе выдаткі цэнтральнага і мясцовых 
урадаў на тавары і паслугі разам 

з заработнай платай і іншымі выплатамі дзяржаўным 
службоўцам. Але не ўлучаюць усіх выдаткаў 
дзяржаўных гандлёвых установаў, напрыклад, на 
гавані, водазабеспячэнне і да т.п., выдаткаў на 
стыпендыі, субсідыі, выплатаў па працэнтах і 
трансферных; выплатаў за асноўны капітал і 
выплатаў па залогах і пагашэннях залогаў. 
в) Валавы асноўны капітал. Гэта выдаткі па 

асноўным капітале (будынкі, абсталяванне, 
транспартныя сродкі і інш.) як для замены, так і для 
акумуляцыі запасаў асноўнага капіталу. Гэта — 
галоўная частка інвестыцыяў, якія бываюць у 
эканоміцы. 
г) Вартасць фізічнага росту наяўных запасаў і 

працы. Як ужо тлумачылася ў гэтым раздзеле, у 
падлік нацыянальнага прадукту мы ўлучаем змены 
веЛічыні запасаў ці абаротных фондаў на працягу 
года. Гэта можа быць дадатны або адмоўны лік. 
Як вы бачыце ў табл. 1.31, у 1989 годзе ён быў плюс 
3102 мільёны фунтаў. 

Табліца 1.31 
Валавы нацыянальны прадукт Вялікабрытаніі згодна 

з катэгорыяй выдаткаў, 1989 год 
 

Катэгорыя выдаткаў млн. фунтаў 

Выдаткі спажыўцоў 328 453 
Агульныя канчатковыя выдаткі ўрада 99 426 
Валавы грамадскі асноўны капітал 100 472 
Вартасць фізічнага росту наяўных запасаў і працы 3 102 
Агульныя грамадскія выдаткі (АГВ) 531 453 
Экспарт тавараў і паслугаў 123 396 
Агульныя канчатковыя выдаткі (АКВ) 654 849 
мінус Імпарт тавараў і паслугаў - 142 527 
Валавы грамадскі прадукт (ВГП) па рынкавых цэнах 512 322 
Папраўкі на кошт фактараў  
мінус Падаткі на капіталаўкладанні - 80 136 
Субсідыі 5 668 
Валавы грамадскі прадукт (заснаваны на выдатках) 437 854 
Статыстычнае разыходжанне 902 
Валавы грамадскі прадукт (сярэдняя ацэнка) 438 774 
Чыстыя даходы ад уласнасці за мяжой 4 582 
Валавы нацыянальны прадукт (ВНП) па фактарным  
кошце 443 356 
мінус Спажыванне капіталу - 56 186 
Нацыянальны даход, г.зн. чысты нацыянальны  
прадукт (ЧНП) 387 170 

Крыніцы:   Цэнтральны  аддзел  статыстыкі, Нацыянальныя   
бухгалтарскія   справаздачы   Вялікабрытаніі,  Каралеўскі 
аддзел статыстыкі 

д) Агульныя грамадскія выдаткі (АГВ).  Калі 
абагульніць  

пералічаныя катэгорыі выдаткаў, то яны дадуць 
лічбу, вядомую як агульныя грамадскія выдаткі. 
е) Экспарт і імпарт. Калі да АГВ мы дададзім 

выдаткі на экспарт, то атрымаем меру, якая 
называецца "агульныя канчатковыя выдаткі" 
(АКВ). Яна называецца так, бо рэпрэзентуе 
агульную суму ўсіх выдаткаў на канчатковыя 
тавары. Аднак большая частка канчатковых 
выдаткаў прыпадае на імпартаваныя тавары, таму 
мы аднімаем выдаткі на імпарт. Зрабіўшы гэта, мы 
падыходзім да меры, якая называецца "валавы 
грамадскі прадукт" па рынкавых цэнах. 
ж) Валавы грамадскі прадукт (ВГП). Валавы 

грамадскі прадукт па рынкавых цэнах — гэта мера 
нацыянальнага прадукту (мінус знешні гандаль), 
выражаная лічбаю фактычна выдаткаваных грошай. 
Гэта, аднак, падманлівая лічба, бо цана на многія 
тавары ўлучае падаткі на капіталаўкладанні, ці 
субсідыі. Таму, каб атрымаць вартасць 
нацыянальнага прадукту, што выражаецца праз 
велічыню рэсурсаў, выкарыстаных у вытворчасці, 
трэба зрабіць папраўку на кошт фактараў. Для 
гэтага мы аднімаем падаткі на капіталаўкладанні, 
прызначаныя ўрадам, і дадаём суму субсідыяў. Калі 
мы зробім гэта, то атрымаем лік, вядомы як "валавы 
грамадскі прадукт па фактарным кошце". Гэта — 
мера нацыянальнага прадукту, якой карыстаюцца 
найчасцей, і вы ўбачыце, што яна прысутнічае ва 
ўсіх трох відах вымярэння. 
з) Статыстычнае разыходжанне. Як мы ўжо 

гаварылі, існуюць тры меры нацыянальнага 
прадукту, і ўсе яны павінны даць адзін і той жа лік. 
Аднак ніводзін метад падліку не можа быць 
абсалютна дакладны, што тлумачыцца маштабнасцю 
задачы і хуткасцю, з якой неабходна атрымліваць 
звесткі. Спадзеючыся на больш дакладны адказ, 
робім сярэднюю ацэнку для даходу і выдаткаў. І 
атрымліваем лік, вядомы як "валавы грамадскі 
прадукт" (сярэдняя ацэнка). Статыстычнае 
разыходжанне, такім чынам, ёсць мера таго, наколькі 
кожнае вымярэнне адрозніваецца ад сярэдняй ацэнкі. 
і) Валавы нацыянальны прадукт (ВНП). ВНП 

адлюстроўвае ровень, да якога рэсурсы (ці фактары) 
выкарыстоўваюцца ў эканоміцы. Аднак на 
нацыянальны прадукт могуць уплываць рэнта, 
даход, працэнт і дывідэнды, што выплочваюцца за 
мяжу або атрымліваюцца з-за мяжы. Гэта паказана ў 
табл. 1.31 як чыстыя даходы ад уласнасці за мяжой. 
Лік іх можа быць як дадатны, так і адмоўны. Калі мы 
ўлічваем гэта, то маем валавы нацыянальны прадукт 
па фактарным кошце. 

к) Чысты нацыянальны прадукт (ЧНП). Як 
тлумачылася раней, капітальны запас краіны 
зношваецца. Частка валавога назапашання капіталу 
павінна, такім чынам, замяніць зношаны капітал і 
называецца спажываннем капіталу. Калі мы 
аднімаем яго лічбавае значэнне, то атрымліваем лік, 
які называецца "чысты нацыянальны прадукт". 

Падсумаваўшы сказанае, мы можам сцвярджаць, што 
Y=С + І + G + (Х -М ) .  

МЕТАД ВЫМЯРЭННЯ НАЦЫЯНАЛЬНАГА 
ДАХОДУ. Табліца 1.32 ілюструе другі метад, з 
дапамогай якога вымяраецца нацыянальны прадукт. 
Тут бачыце, што даход з усіх розных крыніцаў 
абагульняецца, каб даць агульны грамадскі даход. 

Табліца 132 
Валавы нацыянальны прадукт Вялікабрытаніі 

паводле катэгорыі даходу, 1989 год 
 

Від даходу млн. фунтаў 

Даход ад занятасці 284 399 
Даход ад індывідуальнай працоўнай дзейнасці 53 126 

Валавыя гандлёвыя прыбыткі кампаніяў 65 639 
Валавыя гандлёвыя прыбыткі дзяржкарпарацыяў 6 576 
Валавыя гандлёвыя прыбыткі агульнадзяржаўных  

прадпрыемстваў 192 
Рэнта 31 568 
Умоўна налічаны збор за карыстанне негандлёвым  
капіталам 3 840 
Агульны грамадскі даход 445 340 

мінус Падаражанне запасаў - 7 598 

Валавы грамадскі прадукт (ВГП) (заснаваны на даходзе) 437 742 
Статыстычнае разыходжанне (рэгуляванне даходу) 1 032 

Валавы грамадскі прадукт (ВГП) (сярэдняя ацэнка) 438 774 
Чыстыя даходы ад уласнасці за мяжой 4 582 
Валавы нацыянальны прадукт (ВНП) (па фактарным  
кошце) 443 356 
мінус Спажыванне капіталу - 56 186 

Нацыянальны даход, г.зн. чысты нацыянальны прадукт 
(ЧНП) 

 
387 170 

Крыніцы: Нацыянальныя бухгалтарскія справаздачы 
Вялікабрытаніі, Каралеўскі аддзел статыстыкі 

 
Умоўна налічаны збор за спажыванне 

негандлёвага капіталу ёсць, у прынцыпе, умоўна 
налічаная рэнта за жыллё, занятае ўладальнікам. Каб 
вызначыць ВГП, спачатку трэба вылічыць 
падаражанне запасаў. Тавары, што трымаюцца ў 
запасе на працягу года, 

могуць вырасці ў цане, улучэнне гэтага росту ў 
вартасць запасаў можа перавысіць іх кошт (у 
выражэнні фактарнага кошту). Гэта магчыма 
параўнаць з коштам фізічнага росту запасаў у табл. 
1.31, дзе былі папраўкі на змены фізічнай велічыні 
запасаў. 

Калі ВГП падлічаны метадам вымярэння даходу, 
яго можна параўнаць з сярэдняй ацэнкай ВГП і 
вылічыць статыстычнае разыходжанне. 

Робячы такія ж папраўкі, як у табл 1.31, мы 
можам мець лічбы ВНП і ЧНП. (Гл. мал. 1.37.) 

ВНП  (фактарны кошт)   
 

ВГП 

(фактарны кошт) 

ЧГП 

(рынкавыя цэны) 

Мал  

 

 

 

 

 

 

Мал 1.37. Вымярэнне нацыянальнага прадукту 

Пачынаючы з ВНП па рынкавых цэнах злева 
наверсе графіка, можна бачыць, як выводзяцца 
іншыя меры. ВНП — валавы нацыянальны прадукт, 
ВГП — валавы грамадскі прадукт, ЧГП — чысты 
грамадскі прадукт, ЧНП — чысты нацыянальны 
прадукт. 

АСАБІСТЫ ДАХОД. Не ўвесь даход эканомікі 
атрымліваецца індывідамі, некаторая частка 
зарабляецца кампаніямі і не размяркоўваецца, а 
некаторую частку атрымлівае ўрад. Вымярэнне 
асабістага даходу робіцца сумаваннем даходу ад 
збору падаткаў з усіх крыніцаў, у тым ліку з такіх 
трансферных выплатаў, як нацыянальная страхавая 
дапамога. У 1989 годзе агульны асабісты даход 
склаў 441334 мільёны фунтаў, параўнальна з ВГП — 
438774 мільёны фунтаў. Аднак шмат што з 
асабістага даходу абкладаецца 

ВНП 

(рынкавыя цэны) 

ЧНП 

(рынкавыя цэны) 
ЧГП 

(фактарны кошт) 

падаткамі. Калі забіраюцца падаходны падатак і 
выплаты па страхаванні, застаецца мера, якая 
называецца "асабісты даход пасля выплаты 
падаткаў" (РDІ). 

Асабісты даход пасля выплаты падаткаў — 
красамоўная мера. Яна разглядаецца рознічным 
гандлем як індыкатар магчымага выдаткавання 
грошай. Яна таксама яскравая для саміх індывідаў, 
бо сведчыць, колькі грошай застанецца ў іх кішэнях 
на расходы. Даход пасля выплаты падаткаў 
падзяляецца на выдаткі спажыўцоў і зберажэнні. У 
1989 годзе РDІ склаў 352097 мільёнаў фунтаў, з якіх 
23644 мільёны фунтаў былі адкладзеныя. Такім 
чынам, 6,7% РDІ былі назапашаныя. Гэта азначаецца 
як каэфіцыент назапашвання. Каэфіцыент 
назапашвання рэзка вырас у канцы 1970-х гадоў і 
зноў знізіўся ў 1980-х гадах. 

Вы можаце заўважыць, што лік фактычна 
выдаткаванага PDI (328453 мільёны фунтаў) 
адпавядае выдаткам спажыўцоў у табл. 1.31. 

МЕТАД ВЫМЯРЭННЯ НАЦЫЯНАЛЬНАГА 
АБ'ЁМУ ВЫТВОРЧАСЦІ. Апошні метад, з 
дапамогай якога падлічваецца нацыянальны прадукт, 
— абагульненне выдаткаў, зробленых рознымі 
сектарамі (галінамі) эканомікі. Гэта праілюстравана 
ў табл. 1.33, дзе відаць, што найбольшыя рэсурсы 
паступаюць ад самой вытворчасці. Аднак гэтыя 
выдаткі прамысловасці ў апошнія гады знізіліся, бо 
вырасла важнасць сектараў паслугаў. Бензін і газ 
параўнальна нядаўна ўвайшлі ў табліцу. Як можна 
бачыць у табліцы, нафта і газ Паўночнага мора цяпер 
вельмі важныя для эканомікі. 

Калі ВГП падлічваецца такім спосабам, неабходна 
пазбегнуць падвойнага падліку. Дзеля гэтага трэба 
ўлучаць толькі вартасць, што дадаецца кожнай 
галіной (гл. пачатак раздзелу); напрыклад, вартасць 
сталі ў аўтамабілях не трэба ўлучаць, калі яна ўжо 
падлічана ў сталеліцейнай прамысловасці. У 
табл.1.33 лічбы розных сектараў паказаны да 
паправак, зробленых на іх чыстыя выплаты па 
працэнтах фінансаваму сектару. Гэта дазваляе 
выявіць агульную лічбу паправак на фінансавыя 
паслугі. Пасля гэтага мы аднімаем статыстычнае 
разыходжанне, каб вызначыць ВГП па фактарным 
кошце. Потым робім папраўкі на чысты даход з-за 
мяжы і на спажыванне капіталу і знаходзім ВНП і 
ЧНП. 

АДСТУПЛЕННЕ: ДАХОД I БАГАЦЦЕ. Розныя 
меры нацыянальнага прадукту даюць нам паказчык 
нацыянальнага даходу за год. Аднак гэта не дае 
паказчыка нацыянальнага багацця. Нацыя мае вялікі 
запас сродкаў вытворчасці. Мы карыстаемся яшчэ 
тым, 

што стварылі нашыя продкі, — чыгункай, 
пабудаванай пры каралеве Вікторыі, будынкамі, якія 
ўзводзіліся ў розныя стагоддзі, дарогамі, 
электрастанцыямі і да т. п. Гэты запас 
нацыянальнага капіталу — агульная сума ўсяго, што 
захавана з створанага за ўсю нашу эканамічную 
гісторыю. 

Табліца 1.33 
Валавы грамадскі прадукт Вялікабрытаніі ў вытворчасці, 

1989 год 
 

Сектары эканомікі Млн. фунтаў 

Сельская, лясная і рыбная гаспадарка 6729 

Вода і энергазабеспячэнне 22915 
(аднімаем нафту і газ) (7269) 
Апрацоўчая прамысловасць 99811 
Будаўніцтва 32813 

Выкарыстанне плошчы, гатэлі і грамадскае  
харчаванне; рамонт 64006 
Транспарт і камунікацыі 30213 

Банкавыя, фінансавыя, страхавыя кампаніі, лізінг 86704 
Уласнасць на жыллё 25482 
Дзяржаўная адміністрацыя, нацыянальная абарона і  
сацыяльныя службы 29571 
Адукацыя і ахова здароўя 42547 
Іншыя паслугі 29791 
Разам 470582 

мінус Ацэнка запасаў - 7598 
мінус Папраўка на фінансавыя паслугі - 25242 

Валавы грамадскі прадукт (ВГП) 437742 
Рэшткавая памылка 1032 
Валавы грамадскі прадукт ВГП (заснаваны на  
выдатках) 438774 

Крыніцы: Нацыянальныя бухгалтарскія справаздачы 
Вялікабрытаніі, Каралеўскі аддзел статыстыкі 

Табл. 1.34 дае ацэнку асноўнага капіталу нацыі ў 
1989 годзе. Мы не ўлучаем сюды такія рэчы, як 
мастацкія каштоўнасці нацыі, бо іх вартасць 
немагчыма падлічыць. Таксама не ўлучаны і адзін з 
найкаштоўных фактараў — кваліфікацыя 
работнікаў, якую мы можам назваць "чалавечым 
капіталам". Безумоўна, гэта немагчыма ацаніць, хоць 
яны жыццёва важныя для эканомікі. 

Калі мы ацэньваем чыёсьці багацце, перш за ўсё 
звяртаем увагу на тое, колькі яны маюць грошай і ці 
маюць яны нерухрмасць і акцыі. Аднак гэтыя 
фактары апускаюцца з падліку нацыянальнага 
багацця. Чаму? Адказ у тым, што мы ўжо падлічылі 
іх у форме будынкаў і станкоў. Грошы і іншыя 
фінансавыя актывы — толькі прэтэнзія на багацце. 
Напрыклад, рэальны капітал Брытыш Петролеум  — 
яго фізічныя заводы і да т.п., а не 

акцыі, якімі валодаюць людзі. Калі акцыі нечакана 
знікнуць, Брытыш Петролеум застанецца. А вось 
фізічнае знішчэнне нацыянальнага капіталу, 
напрыклад, пад час вайны, пакіне нацыю збяднелай, 
хоць акцыі застануцца. Гэтак жа змена колькасці 
грошай у эканоміцы не робіць яе бяднейшай ці 
багацейшай. 

Табліца 1.34 
Чысты асноўны капітал Вялікабрытаніі па ўзнаўляльным 

кошце, 1989 год 
 

Катэгорыі ўладальнікаў Млрд. фунтаў 

Асабісты сектар 475,4 

Індустрыяльныя і камерцыйныя кампаніі 454,6 
Фінансавыя кампаніі і ўстановы 81,0 
Дзяржаўныя карпарацыі 112,8 
Цэнтральны ўрад 98,4 
Мясцовыя ўлады 235,9 
Разам 1458,0 

Крыніцы:  Цэнтральны  аддзел  статыстыкі,  Нацыянальныя  
бухгалтарскія   справаздачы  Вялікабрытаніі, Каралеўскі 
аддзел статыстыкі 

Калі мы разгледзім табл. 1.34, то ўбачым, што 
нацыянальнае багацце ў некалькі разоў большае за 
нацыянальны прадукт. Ці азначае гэта, што лічбы 
нацыянальнага прадукту неістотныя? Мы можам 
адказаць на гэтае пытанне, зважаючы на асобнага 
чалавека. Рэальны капітал асобных людзей у форме 
дамоў, аўтамабіляў, мэблі, адзення і да т.п. — частка 
іх жыццёвага роўню. Аднак калі 6 мы аднялі іх 
даход, то яны б хутка страцілі і гэты жыццёвы 
ровень. Таксама і з нацыяй. Мы не можам доўга 
існаваць на адным капітале, а таму нацыянальны. 
даход — вельмі істотная рэч. Нацыянальны даход 
таксама вызначае, можам мы павялічыць сваё 
багацце ці не. Калі ёсць вялікая колькасць чыстага 
назапашанага капіталу (гл. раней у гэтым раздзеле), 
нацыя багацее і можа спадзявацца на павышэнне 
жыццёвага роўню. 

ПРАБЛЕМЫ I МІЖНАРОДНЫЯ 
ПАРАЎНАННІ 

У гэтай частцы раздзела разгледзім некаторыя 
цяжкасці, што паўстаюць, калі мы спрабуем 
выкарыстаць усякую меру нацыянальнага прадукту, 
каб змераць жыццёвы ровень. Разгледзім таксама 
праблемы, звязаныя з параўнаннем нацыянальнага 
прадукту адной краіны з нацыянальным прадуктам 
іншай. 

ІНФЛЯЦЫЯ I ДЭФЛЯТАР ВГП. Галоўная 
праблема, што паўстае, калі мы параўноўваем 
нацыянальны прадукт аднаго года з нацыянальным 
прадуктам іншага,  — інфляцыя. Калі, напрыклад, 

нацыянальны прадукт павінен быў вырасці на 10%, 
але інфляцыя ў той жа час склала 10%, тады рэальна 
нацыянальны прадукт увогуле не павялічыўся. 

Карысна мець меру рэальнага нацыянальнага 
прадукту пры нязменным кошце. Яе можна 
вылічыць, змяншаючы лічбы адпаведна велічыні 
інфляцыі. Звычайна мы вымяраем інфляцыю з 
дапамогай індэксаў (лічбавых паказнікаў). 
Найбольш вядомы — індэкс рознічных цэнаў (RPI). 
Гэта, аднак, не найлепшая мера для дэфляцыі 
нацыянальнага прадукту, бо вымярае толькі выдаткі 
спажыўцоў, а нацыянальны прадукт, як мы бачылі, 
улучае таксама выдаткі на інвестыцыі і дзяржаўныя 
выдаткі. Такім чынам, патрэбен больш складаны 
індэкс, і ён называецца дэфлятарам ВГП. За пункт 
адліку ўзяты 1985 год. 

Давайце разгледзім прыклад. У 1979 годзе ВГП па 
дзейных цэнах складаў 173,5 мільярда фунтаў, у 
1985 годзе — 306,8 і ў 1989 годзе 438,8 мільярда 
фунтаў. Дэфлятар ВГП для гэтых гадоў складаў 61,0, 
100,0 і 123,6 адпаведна. Каб выразіць ВГП у сталых 
цэнах,    мы   дзелім   яго   на   дэфлятар   і   
памнажаем   на    100. 

 
Такім чынам, "рэальная вартасць" нацыянальнага 

прадукту ў 1989 годзе складала 355,0 мільярдаў у 
цэнах 1985 года, а не 438,8 мільярда па дзейных 
цэнах. Інакш кажучы, рэальная вартасць ВГП з 1985 
да 1989 года вырасла на 15,7 %, тады як яго 
грашовая вартасць за той жа перыяд вырасла на 
43%. 
' Мал. 1.38 параўноўвае рэальную і грашовую 
вартасць ВГП з 1979 года. Як вы бачыце, "рэальная 
вартасць" ВГП у 1985 годзе была большая, чым 
грашовая, бо цэны тады былі меншыя. 

Хуткі рост інфляцыі ў 1970-х і на пачатку 1980-х 
гадоў значна павялічыў розніцу паміж "рэальнай" і 
грашовай вартасцю ВГП і ўскладніў параўнанне з 
іншымі дзяржавамі. Мал. 1.38 яскрава ілюструе 
розніцу паміж дзвюма мерамі. Грашовы графік ВГП 
паказвае амаль няспынны рост нацыянальнага 
прадукту. Аднак калі мы паглядзім на графік 
рэальнага ВГП, то убачым, што ён не такі стромкі, а 
на пачатку 1980-х гадоў нават зніжаўся. 

РАЗМЕРКАВАННЕ ДАХОДУ. Хоць 
нацыянальны даход на душу насельніцтва дае нам 
добрую аснову для параўнання краінаў, ён таксама 
бывае падманлівы пры высвятленні жыццёвага 
роўню, бо даход у краіне можа быць размеркаваны 
няроўна. Індыя, як мы бачылі, мае падушны даход 
толькі 340 даляраў у год, але даход вельмі няроўна 
размеркаваны, бо ў гэтай краіне няшмат багатых і 
мільёны жабракоў. У многіх бедных краінах 
няроўнае размеркаванне нацыянальнага даходу 
ўзмацняецца празмернымі выдаткамі дзяржавы на 
ўзбраенне. Нямеччына ж не толькі мае адзін з самых 
высокіх падушных даходаў, ён яшчэ і найбольш 
роўна размеркаваны і дае грамадзянам краіны вельмі 
высокі жыццёвы ровень. 

Табл. 1.35 паказвае размеркаванне даходу ў 
Вялікабрытаніі перад выплатамі за жыллё. Вы 
можаце бачыць, што багацейшыя 20% насельніцтва 
атрымалі 39,1  % даходу.  Гэтая ж інфармацыя 

Табліца 1.35 
Размеркаванне даходу ў Вялікабрытаніі перад аплатаю 

жылля, 1987 год 
 

Сямейны даход Працэнт нацыянальнага 

даходу 

Нарастальны па ранзе 

працэнт 

Бяднейшыя 20% 8,9 8,9 
Другія 20% 12,9 21,8 
Трэція 20% 16,9 38,7 
Чацвёртыя 20% 22,2 60,9 
Багацейшыя 20%* 39,1 100,0 

* Багацейшыя 10% маюць 23,3% агульнага даходу 
Крыніцы: "Сацыяльныя тэндэнцыі", Цэнтральны аддзел 
статыстыкі 

можа быць паказаная ў 
выглядзе крывой Лорэнца 
(Lorenz curve), як на мал. 1.40. 
Калі б даход быў 
размеркаваны абсалютна 
роўна, так што кожны 1% 
насельніцтва атрымаў бы 1% 
даходу, мы б мелі лінію пад 
вуглом 45°. Гэта паказана на 
мал. 1.40 як лінія абсалютнай 
роўнасці. Крывая Лорэнца 
будуецца ад апошняй калонкі 
табл. 1.35, і бяднейшыя 20% 
насельніцтва маюць 8,9% 
даходу, бедныя 40%  —  
21,8% даходу і 

 
20 40 60 80        100 

Працэнт насельніцтва 

Мал. 1.40. Размеркаванне 
даходу і багацця ў 
Вялікабрытаніі, 1985 год 

г. д. Тое, наколькі крывая адхіляецца ад лініі 
абсалютнай роўнасці, паказвае ступень няроўнасці 
размеркавання даходу. 

Калі б даход размяркоўваўся абсалютна няроўна, 
г.зн. нехта адзін атрымліваў бы ўвесь даход, а іншыя 
— нічога, то крывая ўтварыла б прамы вугал. Гэта 
паказана на графіку як лінія абсалютнай няроўнасці. 
Крывая Лорэнца можа выкарыстоўвацца, каб 
паказаць размеркаванне разнастайных рэчаў, 
напрыклад, уладанне зямлёй. Другая крывая на мал. 
1.40 паказвае размеркаванне багацця ў 
Вялікабрытаніі. Той факт, што гэтая крывая 
знаходзіцца бліжэй да крывой абсалютнай 
няроўнасці, сведчыць, што багацце ў Вялікабрытаніі 
размеркавана менш роўна, чым даход. 

На мал. 1.41 — крывыя 
Лорэнца размеркавання 
даходу ў розных краінах 
пасля выплаты падаткаў. 
Звычайна больш раз: вітыя 
краіны маюць больш 
роўнае размеркаванне 
даходу, чым краіны менш 
развітыя. Вы можаце 
бачыць, што на мал. 1.41 
Швецыя і Вялікабрытанія 
маюць больш роўнае 
размеркаванне даходу, чым 
ЗША. Гэта здарылася таму, 
што размеркаванне ў гэтых 
краінах было 
мадыфікаванае 
прагрэсіўнай сістэмай 
падаткаў. I гэта 
зняпраўджвае сцверджанне 
Парэта (Pareto), італа-
швайцарскага эканаміста, 
пра непазбежную 
тэндэнцыю даходу 
размяркоўвацца без зменаў, 
незалежна ад ступені 
развіцця, ,палітычнай 
сістэмы і падаткаабкладання. 

ДЗЯРЖАЎНЫЯ 
ВЫДАТКІ. 

Як мы бачылі, дзяржаўныя выдаткі 
(капіталаўкладанні) — асноўны 
кампанент ВГП. Табл. 1.36 падае 
дзяржаўныя выдаткі некаторых 
краінаў. Можа здацца дзіўным, што 
паміж краінамі з аднолькавым 
жыццёвым роўнем такая вялікая   

Працэнт насельніцтва 

Мал. 1.41. Размеркаванне даходу ў 
розных краінах 

Табліца 1.36 Агульныя выдаткі ўрада ў 
працэнтах ад ВГП, 1990 год 

Краіна % 

Краіны АЭСР  
Швайцарыя 29,9 
Японія 32,9 
ЗША 36,1 
Вялікабрытанія 40,9 

Нямеччына 45,1 
Францыя 49,7 
Італія 51,7 
Нідэрланды 56,1 

Швецыя 60,1 
Іншыя  

Малайзія 33,3 
Сінгапур 35,0 

працэнтная розніца. Швецыя і Швайцарыя часта 
разглядаюцца як краіны з найвышэйшым жыццёвым 
роўнем сярод краінаў Арганізацыі эканамічнага 
супрацоўніцтва і развіцця (АЭСР). 

Розніца паміж дзяржаўнымі выдаткамі можа быць 
часткова растлумачана розным падыходам да 
развязання праблемаў. У Швецыі і Нідэрландах, 
напрыклад, робяцца вялікія дзяржаўныя выдаткі на 
трансфертныя выплаты, такія, як пенсіі па ўзросце і 
дапамогі па хваробе. А ў ЗША і Швайцарыі пенсіі і 
дапамогі выплочваюцца пераважна індывідуальна. 

Тып дзяржаўных выдаткаў уплывае на жыццёвы 
ровень. Выдаткі на абарону, напрыклад, не даюць 
неадкладнага павышэння жыццёвага роўню, а 
выдаткі на шпіталі — наадварот. Многія бяднейшыя 
краіны маюць нізкі жыццёвы ровень, бо большая 
частка іх дзяржаўнага бюджэту ідзе на ўзбраенне і 
выплаты па працэнтах знешняга доўгу. 

НЕГРАШОВЫЯ ЗДЗЕЛКІ. Бухгалтарскія 
справаздачы па нацыянальным даходзе вымяраюць 
толькі тыя здзелкі, у якіх дзейнічаюць грошы. Гэта 
можа выключыць дзейнасць, эканамічна 
прыбытковую. Хатнія гаспадыні, напрыклад, 
уносяць шмат у нашу эканоміку, але іх намаганні не 
падлічваюцца. А калі б хатнія гаспадыні надумалі 
раптам мыць усю бялізну ў пральнях, то вартасць 
нацыянальнага даходу павялічылася б, хоць не было 
б ніякай "рэальнай" розніцы ў паслугах эканомікі. 

Гэтая праблема яшчэ больш паказальная ў 
эканоміцы натуральнай сельскай гаспадаркі , г.зн. 
там, дзе людзі вырошчваюць і спажываюць уласныя 
прадукты харчавання. Уплыў вырошчвання 
гародніны гэтымі людзьмі на перадавую эканоміку 
нязначны. Аднак многія менш развітыя краіны 
лічаць неабходным дадаваць немалую частку такой 
вытворчасці ў свае падлікі нацыянальнага даходу. У 
Кеніі, напрыклад, да нацыянальнага даходу дадаецца 
25%, каб улічыць долю натуральнай сельскай 
гаспадаркі. Гэта называецца "неграшовы сектар". 

УХІЛЕННЕ АД ПАДАТКАЎ. Многія здзелкі 
могуць застацца незарэгістраванымі,бо людзі 
ахвочыя ўхіліцца ад падаткаў — яны здатныя 
падзарабіць на другой працы, пра што не 
абвяшчаюць. У Вялікабрытаніі гэта называецца 
"чорнай эканомікай" і належыць да праблемаў, якія 
хутка прагрэсуюць. Паводле некаторых падлікаў 
гэтыя здзелкі роўныя 8% ВГП Вялікабрытаніі. Мал. 
1.42 паказвае ацэнкі "чорнай эканомікі" ў розных 
еўрапейскіх краінах; Швецыя   тут   лідзіруе   з   
лічбай   каля   13%   ад   ВГП.   Асабліва 

сур'ёзная гэтая праблема ў 
менш развітых краінах, 
дзе ўрад можа зазнаць 
вялікія цяжкасці з 
назіраннем за здзелкамі ў 
эканоміцы. 

АДПАЧЫНАК. 
Адпачынак — таксама 
ўскладняльны фактар, калі 
мы спрабуем падлічыць, 
як параўнаць жыццёвы 
ровень. Калі 6, напрыклад, 
ВГП заставаўся 
нязменным, але сярэдняя 
працягласць працоўнага 
тыдня змяншалася, мы б 
маглі сказаць, што якасць жыцця павысілася, хоць 
гэта і не паказана ў лічбах ВГП. Адрозненні ў 
працягласці працоўнага тыдня розных краінаў 
ускладняюць параўнанне. Напрыклад, ВГП на душу 
насельніцтва ЗША прыблізна на 50% вышэй, чым у 
Вялікабрытаніі, аднак працоўны тыдзень у ЗША 
карацейшы. Так што розніца ў стандартах большая, 
чым здаецца. Агляд, апублікаваны ў 1991 годзе, 
сведчыць, што мужчыны, якія працуюць на поўную 
стаўку ў Вялікабрытаніі, маюць даўжэйшы працоўны 
тыдзень, чым у іншых краінах Еўрасаюза. Цяпер 
амаль 42% мужчынаў Вялікабрытаніі працавалі 
больш як 46 гадзінаў у тыдзень; параўнайце гэта з 
23% сярэдняй лічбы па ЕС. Адразу пасля 
Вялікабрытаніі па колькасці працоўных гадзінаў 
ідуць Грэцыя (39%) і Ірландыя (33%). Менш за ўсіх 
працоўных гадзінаў у тыдзень прыпадае на 
мужчынаў Люксембурга, Нідэрландаў, Бельгіі і 
Нямеччыны, дзе менш як 15% працуюць больш за 46 
гадзінаў у тыдзень. 

Мы можам таксама разгледзець колькасныя 
стасункі занятага насельніцтва. У Вялікабрытаніі 
48,7% чалавек належаць да занятага насельніцтва. 
Гэта самы высокі паказнік у ЕС, і значна большы, 
чым у ЗША. Аднак у менш развітой краіне доля 
працуючага насельніцтва будзе яшчэ вышэйшая. 

ЦЯЖКАСЦІ МІЖНАРОДНЫХ ПАРАЎНАННЯЎ. 
У дадатак да праблемаў, што датычаць 
размеркавання даходу, неграшовых здзелак і розных 
уплываў дзяржаўных выдаткаў, асобныя праблемы 
спараджаюцца абменнымі курсамі валютаў. 

 
Мал. 1.42. Ацэнкі "чорнай 
эканомікі" ў працэнтах ад 

ВГП. 

Крыніца: Міжнародная 

У гэтым раздзеле мы рабілі параўнанні ў далярах 
ЗША. Да 1971 года цана даляра была фіксаваная, і 
таму даляр быў вельмі прыдатнай адзінкай падлікаў. 
Але і цяпер усе лічбы нацыянальнага даходу могуць 
быць канверсаваныя па існым абменным курсе, хоць 
у многіх краінах абменныя курсы "плаваюць", г.зн. 
цана даляра   змяняецца   амаль   кожны   дзень.    
Валюты   краінаў   ЕС звязаныя разам у 
Еўрапейскую валютную сістэму (ЕВС), так што ў 
стасунку адна да адной яны змяняюцца вельмі 
нязначна. Лічбы, з дапамогай якіх складзены мал.  
1.39, засноўваліся на абменных курсах   1988   года.   
Звесткі,   такім  чынам,   правільныя  толькі   ў 
дачыненні да гэтых курсаў.  Калі мы возьмем лічбы 
для ВГП і ВГП на душу насельніцтва і разгледзім іх 
па наяўным абменным курсе,  дык убачым розныя 
перспектывы.   У  табл.   1.37  мы  выкарысталі 
абменны курс на канец 1990 года. Калі 

 
Табліца 1.37  ВГП і ВГП на душу насельніцтва ў некаторых 
краінах: лічбы 1988 года па абменным курсе валютаў канца 

1990 года         
 
вы параўнаеце 
гэтыя лічбы з 
лічбамі на мал. 
1,39, дык убачыце 

істотную 
розніцу.Японія ўжо не будзе знаходзіцца на першым 
месцы: яна апусціцца на трэцяе месца пасля 
Нямеччыны і ЗША. Калі мы разглядаем шмат 
краінаў з іх абменнымі курсамі, магчымасць 
памылак узрастае. Многія краіны былога Усходняга 
блока калісьці карысталіся нерэальнымі абменнымі 
курсамі, што робіць параўнанне з імі практычна 
немагчымым. 

НАЦЫЯНАЛЬНЫ ДАХОД I ДАБРАБЫТ 
Праблемы, якія разглядаліся дагэтуль, павінны 

былі паказаць, што меры нацыянальнага даходу 
трэба выкарыстоўваць асцярожна. Таксама трэба 
ведаць, што рост багацця не азначае росту 
дабрабыту. Мы ўжо канстатавалі, што такія 
фактары, як размеркаванне даходу, могуць змяніць 
наш погляд на жыццёвы ровень краіны. Аднак, каб 
паўней асэнсаваць жыццёвы ровень краіны, трэба 
разглядаць такія з'явы, як працягласць жыцця, 
ровень злачыннасці, ровень аховы здароўя і інш. 
Таксама трэба памятаць, што вытворчасць большай 
колькасці эканамічнага "дабра", такіх, як аўтамабілі, 
шкодна ўплывае на навакольнае асяроддзе (нясе 
эканамічнае "ліха"). 

Краіна ВГП млн. 

даляраў 

Падушны ВГП 

Даляраў  
ЗША 4847 19840 
Нямеччына 1313 20212 
Японія 2523 18658 
Вялікабрытанія 698 12882 

У апошнія гады былі спробы дасягнуць 
альтэрнатыўнай меры нацыянальнага прадукту, што 
ўлічвала б як нябачныя "плюсы", такія, як 
адпачынак, так і "мінусы", такія, як забруджванне 
навакольнага асяроддзя. Найбольшая заслуга ў 
пошуках гэтай меры — Нордхаўса і Тобіна 
(Nordhouse and Tobin) у іхнай працы "Ці не 
састарэла ідэя росту?" (Is Growth Obsolete?). Тут 
вылучаецца новая мера, названая мерай 
эканамічнага дабрабыту (МЭД). Яна сведчыць, што 
дабрабыт расце намнога павольней за валавы 
грамадскі прадукт. Але гэтыя праблемы больш 
падрабязна будуць разглядацца ў раздзеле 27. 

У 1984 годзе часопіс "Эканаміст" (The Economist) 
надрукаваў аналіз апытання, якое ён правёў, 
спрабуючы размеркаваць 23 краіны па месцах 
адпаведна жаданню жыць і працаваць у іх (артыкул 
“Nirvana by Numbers” 6 студзеня 1984). 

Агляд улучаў шмат колькасных мераў, такіх, як 
дзіцячая смяротнасць, клімат, колькасць лекараў на 
тысячу чалавек насельніцтва і да т.п. Аднак часопіс 
таксама прасіў людзей выказаць уласныя 
меркаванні: напрыклад, ці лічаць яны добрую 
службу аховы здароўя больш вартай, чым 
палітычная стабільнасць, нізкія падаткі больш 
вартымі за добрую абарону і да т. п. Гэта было 
зроблена "ўсляпую", так што рэспандэнты не ведалі, 
якую краіну яны ацэньваюць. Вынікі апытання 
прыведзены на мал. 1.43. Калонка справа паказвае 
месцы згодна з "Эканамістам", а левая — месцы 
адпаведна ВГП на душу насельніцтва. 

Цікавае назіранне вынікае з гэтага апытання (з 
адным важкім выняткам): ранг, складзены згодна з 
апытаннем, няшмат розніцца ад рангу падушнага 
ВГП. Як можна бачыць на мал. 1.43, сярод першай 
дзесяткі ў гэтым разе аказаліся краіны, якія 
належаць да першых адзінаццаці паводле падушнага 
ВГП. Выняткам стала Саудаўская Аравія, якая, хоць 
і мае высокі падушны даход, апынулася сярод 
найменш прывабных краінаў для жыцця. 

3 гэтага можна вывесці, што пры ўсіх недахопах 
падушны ВГП, прынамсі, добры стартавы пункт для 
ацэнкі жыццёвага роўню краінаў. 

ВЫСНОВЫ 
1. Нацыянальны даход  гэта мера вырабленага, 

размеркаванага і спажытага багацця за пэўны 
адрэзак часу. 

2. Даход, выдаткі і аб'ём вытворчасці выступаюць 
як розныя метады вымярэння аднаго і таго ж — 
ВНП, ВГП ці НД. 

3. Сродкі вытворчасці складаюць частку 
нацыянальнага пра 

7. Нацыянальны даход — гэта сума ўсіх даходаў 
мінус трансфертныя і сацыяльныя выплаты і ацэнка 
запасаў. 

8. Пры вылічэнні нацыянальнага аб'ёму 
вытворчасці трэба быць асцярожным, каб не 
дапусціць двайнога падліку, г.зн. трэба ўлучаць 
толькі дадатковую вартасць кожнай галіны 
вытворчасці. 

9. Змены ў "рэальнай" вартасці нацыянальнага 
прадукту можна падлічыць, карыстаючыся 
дэфлятарам ВГП. 

10. Праблемы ў інтэрпрэтацыі справаздачаў па 
нацыянальным даходзе абумоўлены: 

а) колькасцю насельніцтва; 
б) размеркаваннем даходу; 
в) дзяржаўнымі выдаткамі; 
г) неграшовымі здзелкамі; 
д) ухіленнем ад падаткаў; 
е) адпачынкам. 

Пытанні  
1. Y=С+ І+G+(Х-М). Назавіце дакладна, якія 

фактары ўваходзяць у раўнанне. 
2. Раскажыце, якая розніца паміж валавымі і 

чыстымі інвестыцыямі. Чаму ровень чыстых 
інвестыцыяў настолькі істотны? Чаму грошы не 
лічацца капіталам? 

3. Раскажыце, якая розніца паміж багаццем і даходам. 
4. Многія людзі робяць рамонт кватэры ўласнымі 

сіламі, звяртаючыся да крамаў "Зрабі сам". У такім 
разе, ці пераацэньвае ВГП (які ўлучае кошт 
матэрыялаў "Зрабі сам") "рэальную" вартасць 
нацыянальнага прадукту або, наадварот, 
недаацэньвае яго? 

5. У 1981 годзе краіна Субтопія мела ВГП 7750 
мільёнаў даляраў, які ў 1991 годзе вырас да 21000 
мільёнаў даляраў. За той жа час дэфлятар ВГП вырас 
з 100 да 250. I за той жа час насельніцтва 
павялічылася з 54,2 мільёна да 58,7 мільёна чалавек. 
Як змяніўся рэальны ВГП на душу насельніцтва 
Субтопіі за гэты перыяд? 

6. Уявіце, што якая-небудзь краіна вырошчвае 
толькі пшаніцу. Агульны аб'ём вытворчасці — 1000 
тонаў па цане 50 фунтаў за тону. Якая вартасць ВГП 
гэтай краіны? Уявім, што аб'ём вытворчасці вырасце 
да 11000 тонаў, але цана знізіцца да 42 фунтаў за 
тону. Вызначце "індэкс дэфлятара", які 
прадэманструе рэальную змену ВГП. 

7. Уявім, што Нямеччына мае насельніцтва 77 
мільёнаў чалавек і ВГП 1250 мільярдаў нямецкіх 
марак, а Вялікабрытанія мае ВГП 244 мільярды 
фунтаў і насельніцтва 56 мільёнаў чалавек. Абменны 
курс: 1 фунт = 3 маркі. Супастаўце іх параўнальнае 
"квітненне". Якая яшчэ інфармацыя будзе вам 
карысная пры ацэнцы жыццёвага роўню дзвюх 
краінаў? 

8. Растлумачце, ці магчымы рост жыццёвага роўню 
ў краіне, якая не мела росту рэальнага ВГП. 

9. Пералічыце і ацаніце фактары, якія, на вашу 
думку, найбольш важныя пры вызначэнні роўню 
дабрабыту грамадства. 

10. Разгледзьце графік рэальнага нацыянальнага 
даходу на мал. 1.38. Як вы тлумачыце спад 
рэальнага ВГП у 1980 — 1981 гадах? 

11. Да якой мяжы валавы нацыянальны прадукт 
ёсць дакладная мера нацыянальнага роўню жыцця? 
[ЗП] 

Пытанні паводле інфармацыі А 
БУХГАЛТАРСКІЯ СПРАВАЗДАЧЫ 
ПА НАЦЫЯНАЛЬНЫМ ДАХОДЗЕ 

Табл. 1.38 рэпрэзентуе ўсе неабходныя лічбы для 
вымярэння валавога нацыянальнага прадукту 
метадам падліку выдаткаў. Яна таксама падае 
некаторыя лічбы, неабходныя толькі для іншых 
метадаў падліку. 

Табліца 1.38 
Лічбы для падліку ВНП 

 
Падлікі нацыянальнага даходу Млн. фунтаў 

Умоўна налічаньгя плацяжы за спажыванне негандлёвага  
капіталу 230 
Вартасць фізічнага росту дзейных запасаў і працы +461 
Валавыя гандлёвыя прыбыткі кампаній 4 750 
Экспарт тавараў і паслугаў 6 614 
Папраўка на фінансавыя паслугі 249 
Чысты даход ад уласнасці за мяжой +450 
Выдаткі спажыўцоў 23 120 
Субсідыі 571 
Спажыванне капіталу .    3 000 
Падаражанне запасаў +507 
Імпарт тавараў і паслугаў 6 972 
Канчатковае агульнае спажыванне ўрада 6 011 
Назапашванне валавога грамадскага асноўнага капіталу 6 630 
Агульныя грамадскія выдаткі 36 222 
Падаткі на капіталаўкладанні (выдаткі) 4 922 

1. Падрыхтуйце справаздачу па нацыянальным прадукце 
мета 
дам падліку выдаткаў. Яна павінна змяшчаць: 

а) ВГП па рынкавых цэнах; 
б) ВГП па фактарным кошце; 
в) ВНП па фактарным кошце; 
г) Чысты нацыянальны прадукт. 
2. Абмяркуйце цяжкасці, што паўстаюць пры складанні 

бухгалтарскіх справаздачаў па нацыянальным даходзе. 
3. Якая інфармацыя, акрамя звестак па нацыянальным 

даходзе, была б карысная пры спробе вызначыць ровень 
жыцця ў краіне? 

Пытанні паводле інфармацыі Б 
ЗДАРОЎЕ, БАГАЦЦЕ І ШЧАСЦЕ 

Прачытайце два артыкулы. Першы ўзяты з газеты "Дэйлі 
Мэйл" (Daily Mail) за 25 траўня 1990 года, а другі з газеты 
"Дэйлі Тэлеграф" (Daily Telegraph) за 23 траўня 1991 года. 
Абодва артыкулы асноўваюцца на "Справаздачах па 
гуманітарным развіцці" (Human Development Report) 
Арганізацыі Аб'яднаных Нацыяў на наступныя гады. (Для 
адказу на пытанні вам будзе карысная інфармацыя з 
іншых сшыткаў кнігі) 

У СУСВЕТНАЙ ТАБЛІЦЫ МЫ НАПЕРАДЗЕ 
НЯМЕЧЧЫНЫ I АМЕРЫКІ 
ВЯЛІКАБРЫТАНІЯ    НА    ДЗЕСЯТЫМ    МЕСЦЫ    
ПАВОДЛЕ    ЖЫЦЦЁВАГА РОЎНЮ 

 
Джэкі Дэйвіс (Jacki Davies), карэспандэнт па справах спажыўцоў 

Згодна з справаздачай Арганізацыі Аб'яднаных Нацыяў, Вялікабрытанія 
знаходзіцца на 10-м месцы ў свеце паводле "якасці жыцця", наперадзе Заходняй 
Нямеччыны і Злучаных Штатаў Амерыкі. 

Японія ў спісе — на першым месцы, за ёй ідуць Швецыя і Швайцарыя, 
Заходняя Нямеччына знаходзіцца на два месцы ніжэй Вялікабрытаніі, а ЗША — на 
19-м месцы. Нігер у заходнецэнтральнай Афрыцы замыкае спіс. 

Справаздача была зробленая групай вядомых эканамістаў з усяго свету на чале 
з былым міністрам фінансаў Пакістана Махбубам уль Хакам (Mahbub ul Haq). 

Аўтары справаздачы адзначаюць, што індэкс найбольш прыдатны пры 
вымярэнні рог.ніцы паміж краінамі, якія развіваюцца, бо ў бальшыні 
індустрыяльных краінаў ровень пакупной здольнасці, пісьменнасці і працягласці 
жыцця значна вышэйшы за базавы ровень. 

"Індустрыяльныя краіны трымаюцца разам; розніца паміж 19 першымі краінамі 
складае толькі 5 гадоў у працягласці жыцця і 4% у роўні пісьменнасці," — 
гаворыцца ў справаздачы. 

Пісьменнасць 
Індэкс паказвае, што ў Вялікабрытаніі працягласць жыцця 76 гадоў, 99%-ная 

пісьменнасць і рэальнае нацыянальнае багацце на душу насельніцтва 7,347 фунта. 
Яна знаходзіцца на 10-м месцы, але ад Японіі, што знаходзіцца на першым, адстае 
няшмат. 

Справаздача падкрэслівае, што няма беспасярэдняй сувязі паміж багаццем 
краіны і дабрабытам яе народа. Рэальнае нацыянальнае багацце ЗША на душу 
насельніцтва самае высокае сярод краінаў першай дваццаткі — 10,547 фунта, але 
ЗША, згодна з індэксам, займаюць толькі 19-е месца. 

Аўтары даследвання тлумачаць нізкае месца Злучаных Штатаў Амерыкі 
мноствам розных этнічных групаў насельніцтва, якія маюць нізкі ровень аховы 
здароўя, адукацыі і харчавання. 

"ЗША — гэта не цэласнае грамадства, а некалькі грамадстваў. Напрыклад, сярод чорнага 
насельніцтва Гарлема ў Нью-Йорку працягласць жыцця складае толькі 46 гадоў, што ніжэй, 
чым у Бангладэш і краінах Афрыкі, і на 30 гадоў ніжэй, чым сярэдняя працягласць жыцця ў 
ЗША," — сказаў спадар Уль Хак. 

У Заходняй Нямеччыне працуе шмат турэцкіх імігрантаў, жыццёвы ровень якіх значна 
ніжэйшы, чым сярэдні па краіне, што паставіла яе ў спісе ніжэй за Вялікабрытанію. 

"Гэта яшчэ і таму, што Нямеччына значна менш увагі аддае развіццю сістэмаў 
сацыяльнага страхавання," — дадаў спадар Уль Хак. 

Ён сказаў, што першае месца Японія заняла не толькі таму, што ў яе значныя эканамічныя 
дасягненні, але і таму, што гэта пераважна монанацыянальная дзяржава, без праблемаў 
этнічных меншасцяў з прычыны строгай іміграцыйнай палітыкі. 

Савецкі Саюз знаходзіўся на 26-м месцы. Працягласць жыцця ў ім была толькі 70 гадоў, а 
рэальнае нацыянальнае багацце на душу насельніцтва — 3592 фунты; большы за сярэдні 
ровень выдаткаў на ваенныя патрэбы паставіў гэту краіну ніжэй за падобныя рэжымы 
Усходняй Нямеччыны і Чэхаславакіі. 

Сціплы ровень 
Справаздача паказвае, што высокі ровень гуманітарнага развіцця можа быць дасягнуты 

нават пры сціплым роўні даходу, калі ў палітыцы на першым месцы — людзі. Але ў 
некаторых краінах "трэцяга свету" грошы ўліваюцца ў ваенную сферу за кошт асноўных 
патрэбаў. Салдатаў у такіх краінах аказалася ў 8 разоў больш, чым лекараў, і ў пяць разоў 
больш, чым настаўнікаў. 

Ваенныя выдаткі ў краінах, якія развіваюцца, за апошнія 30 гадоў павялічыліся 
параўнальна з развітымі краінамі ў тры разы, а ў некаторых з найбяднейшых краінаў выдаткі 
на абарону ў 23 разы перавышаюць выдаткі на адукацыю і ахову здароўя. 

Але Коста-Рыка, якая адмовілася ад арміі ў 1948 годзе, знаходзіцца на 28-м месцы, а 
працягласць жыцця ў ёй 75 гадоў, ровень пісьменнасці — 93%, нацыянальнае багацце на 
душу насельніцтва — 2251 фунт. 3 справаздачы відаць, што краіны, якія развіваюцца, могуць 
больш зрабіць для сваіх народаў, скараціўшы ваенныя расходы, неэфектыўныя дзяржаўныя 
прадпрыемствы, непатрэбны кантроль з боку дзяржавы і сацыяльныя субсідыі, якія ідуць на 
карысць толькі багатым. 

Аднак справаздача падкрэслівае, што за апошнія 30 гадоў у краінах, якія развіваюцца, 
назіраецца значны прагрэс. Працягласць жыцця вырасла з 46 да 62 гадоў, ровень пісьменнасці 
дарослых з 43% да больш чым 60%, дзіцячая смяротнасць скарацілася ўдвая, а ровень 
харчавання вырас на 20%. 

Як нас ацэньвалі 
Спіс, пададзены Праграмай па развіцці ААН, ацэньвае 130 краінаў згодна з індэксам 

гуманітарнага развіцця. Гэтае даследванне ідзе далей, чым папярэднія, якія асноўваліся на 
ацэнцы багацця краіны. Гэты індэкс улучае такія фактары, як працягласць жыцця, 
пісьменнасць сярод дарослых і пакупніцкая здольнасць, і вельмі проста паказвае, як 
эканамічны рост перарастае ў дабрабыт людзей. 

СПРАВАЗДАЧА ААН 

ВЯЛІКАБРЫТАНІЯ СТАНОВІЦЦА МЕНШ ШЧАСЛІВАЙ КРАІНАЙ 

Рэпартаж Клэр Харгрывз (Clare Hargreaves) 

Вялікабрытанія — адзінаццатая з найбольш індустрыяльна развітых краінаў у свеце, але 
паводле некаторых паказнікаў яна знаходзіцца сярод найменш шчаслівых. У краіне 
зафіксаваны самы высокі ровень разводаў і адзін з найбольшых паказнікаў колькасці 
зняволеных, згодна з справаздачай ААН, што была апублікаваная нядаўна. 

Што да асноўных свабодаў, такіх, як свабода шматпартыйных выбараў, свабода друку, 
свабода перамяшчэння і свабода сходаў, дык Вялікабрытанія знаходзіцца толькі на 
шаснаццатым месцы, значна ніжэй за скандынаўскія краіны, Францыю, Нямеччыну і 
Злучаныя Штаты. На апошнім месцы тут Ірак. 

Гэтая інфармацыя ёсць у "Справаздачы па гуманітарным развіцці", складзенай Праграмай 
па развіцці ААН, што месціцца ў Нью-Йорку. Аўтары гэтай справаздачы выкарыстоўвалі два 
індэксы: індэкс гуманітарнага развіцця і індэкс свабодаў чалавека. 

Згодна з індэксам гуманітарнага развіцця даследваліся 160 краінаў. Ён зыходзіць з такіх 
фактараў "якасці жыцця", як працягласць жыцця, працэнт пісьменных сярод дарослых і 
пакупніцкая здольнасць. 

Індэкс свабодаў чалавека  —   новае паняцце.  Ён грунтуецца на інфармацыі  1985 года з 
88 

краінаў і кіруецца такімі міжнароднымі пагадненнямі, як Сусветная Дэкларацыя 
Правоў Чалавека ААН. 

Вялікабрытанія мела самы высокі паказнік колькасці зняволеных у Заходняй 
Еўропе: 98 зняволеных на 100000 насельніцтва. У Вялікабрытаніі таксама самы 
высокі паказнік разводаў у Еўропе. 

У 1989 годзе больш за 400000 чалавек у Вялікабрытаніі былі афіцыйна 
прызнаныя бяздомнымі, 196000 з іх — дзеці. Каля 120000 чалавек жыло ў танных 
гатэлях, палова з якіх — не прыстасаваныя пад жыллё. 

У індустрыяльна развітых краінах Захаду каля 100 мільёнаў чалавек жыве за 
мяжой беднасці. У Злучаных Штатах 13 % насельніцтва мае гадавы даход ніжэй 
афіцыйнага роўню беднасці. 

Што да гуманітарнага развіцця, то і тут першае месца займае Японія, а Сьера-
Леоне — апошняе. Вялікабрытанія апусцілася на адно месца параўнальна з 
папярэднім годам. 

У краінах "трэцяга свету" за апошнія 30 гадоў сярэдняя працягласць жыцця 
павялічылася на 16 гадоў, а ровень пісьменнасці сярод дарослых — на 40 %. Але 
чацвёртая частка насельніцтва краінаў, якія развіваюцца, не мае самага асноўнага. 
Напрыклад: 

[ ] Больш як мільярд чалавек жыве ў галечы. 
[ ] Каля 180 мільёнаў дзяцей, кожны трэці, пакутуе ад недахопу харчавання. 
[] Паўтара мільярда чалавек не маюць магчымасці карыстацца медыцынскімі 

паслугамі, амаль тры мільёны дзяцей паміраюць штогод ад хваробаў імуннай 
сістэмы. 

[] Каля мільярда дарослых не могуць ні чытаць, ні пісаць. 
Краіны з высокім роўнем гуманітарнага развіцця займаюць высокія месцы і 

згодна з індэксам свабодаў чалавека. 
Сустракаюцца і некаторыя выняткі. Напрыклад, Батсвана і Сенегал займаюць 

даволі высокія месцы згодна з індэксам свабодаў чалавека, але нізкія месцы згодна 
з індэксам гуманітарнага развіцця. 

1 наадварот, такія краіны, як Чылі і ПаўднёваАфрыканская Рэспубліка (ПАР), 
знаходзяцца на высокіх месцах згодна з індэксам гуманітарнага развіцця, але яны 
не мелі многіх свабодаў, калі праводзілася апытанне 1985 года. 

Часта рэальная прычына занядбання чалавека — палітычная ідэалогія, а не 
праблема фінансавых рэсурсаў. 

1. Якія фактары вы лічыце найбольш яскравымі індыкатарамі роўню жыцця і 
чаму? 

2. Чаму пры вызначэнні параўнальных пазіцыяў краінаў (асабліва багатых) 
вельмі істотны абменны курс валютаў? 

3. Абодва артыкулы апісваюць адзін і той жа перыяд (пачатак 1990-х гадоў). 
Як і чаму яны прыходзяць да такіх розных высноваў? 

 
Індэкс гуманітарнага развіцця Індэкс свабодаў чалавека 

Першыя 10 Апошнія 10 Першыя 10 Апошнія 10 

1 .Японія 

2.Канада 

З. Ісландыя 

4.Швецыя 

5.Швайцарыя 

б.Нарвегія 

7. ЗША 

8. Нідэрланды 

9.Аўстралія 

10.Францыя 

151.Гвінея-Бісау 

152. Чад 

153.Джыбуці 

154. Буркіна-Фасо 

155.Нігер 

156. Малі 

157.Афганістан 

158.Гвінея 

159. Гамбія 

160. Сьера-Леоне 

І.Швецыя 

2.Данія 

З.Нідэрланды 

4. Фінляндыя 

5.Новая Зеландыя 

б.Аўстрыя 

7.Нарвегія 

8.Францыя 

9. Нямеччына 

10. Бельгія 

79.Пакістан  

80. Заір 

81. Балгарыя 

82.СССР 

83. ПАР 

84. Кітай 

85. Эфіопія 

86. Румынія 

87. Лівія 

88. Ірак 

     Вялікабрытанія — на 11-м месцы      Вялікабрытанія — на 16-м месцы 
Крыніца: Справаздача па гуманітарным развіцці, 1991 год, Oxford University Press 

РЫНАК I ЦЭНЫ 



 
Раздзел 8 

ЦЭНАВАЯ СІСТЭМА 

 
Мы павінны разглядаць цэнавую сістэму як 
механізм перадачы інфармацыі, калі хочам 

зразумець яе рэальныя функцыі 
Фрыдрых Аўгуст фон Гайек 

Сшытак першы гэтай кнігі быў агульным аглядам 
некаторых важных праблемаў прадмета. Цяпер мы 
пачынаем дэталёвае вывучэнне эканомікі. У наступных 
трох сшытках мы будзем займацца мікраэканомікай. 
Гэта пераважна аналіз таго, як дзейнічаюць рынкі. 
Чатыры сшыткі ў другой частцы кнігі прысвячаюцца 
пытанням макраэканомікі. 

ЦЫРКУЛЯЦЫЙНЫ РУХ 
ПАРАЎНАЛЬНА З ЦЭНАВАЙ 
СІСТЭМАЙ 

Спакушальна ўзгадніць мікра і макраэканамічны 
погляды на гэты прадмет. Мал.2.1 абагульняе погляд 
на цэнавую сістэму ў раздзеле 5, і на цыркуляцыйны 
рух даходу ў раздзеле 7. Пасля невялікіх зменаў у 
наменклатуры яны могуць быць дастасаваныя адзін да 
аднаго. У некаторых падручніках так і робіцца. Аднак 
гэта падманвае, бо два розныя погляды даюць нам 
розную інфармацыю па эканоміцы. На дыяграме 
цэнавай сістэмы вы бачыце, што "стрэлкі" попыту і 
прапановы сутыкаюцца для фармавання рынкавых 
цэнаў і фактарных цэнаў. Гэты погляд на эканоміку 
дапамагае растлумачыць, як вызначаюцца цана 
прадукцыі, параўнальныя цэны на прадукцыю а 
таксама, як яны змяняюцца. Напрыклад, гэты погляд 
кажа нам, як можа змяніцца цана на моркву ў выніку 
змянення цаны на кветкавую капусту. Аднак гэты 
погляд няшмат скажа, як вызначаецца агульны ровень 
усіх цэнаў. Для гэтага мы павінны звярнуцца да 
макраэканомікі. 

На дыяграме цыркуляцыйнага руху прысутнічае 
дынамічны погляд на эканоміку. Тут выдаткі 
павышаюць даход, а павышэнне 

даходу павялічвае выдаткі, што здараецца ў 
замкнёным коле няспыннага руху. Тут няма 
сутыкнення процілеглых сілаў, якое мы бачым на 
дыяграме цэнавай сістэмы. 

 

Мал. 2.1. Два погляды на эканоміку 
(а) Мікраэканамічны погляд: цэнавая сістэма 

(б) Макраэканамічны погляд: цыркуляцыйны рух даходу. Нас падматае 
падабенства 

Які погляд на эканоміку правільны? Адказ у тым, 
што ніводзін з іх не дае.поўнага малюнка ўсіх 
аспектаў эканомікі. Цэнавая сістэма зручная для 
тлумачэння адных аспектаў эканомікі, а 
цыркуляцыйны рух — для тлумачэння іншых. 

Погляд цыркуляцыйнага руху ў эканоміцы 
распрацоўвалі Кейнс і яго паслядоўнікі ў 1930-х 
гадах. Часам гэты погляд называюць сучаснай, ці 
новай, эканомікай. Цэнавую сістэму распрацоўвалі 
класічныя эканамісты, пачынаючы з Эдама Сміта. 
На жаль, сярод эканамістаў (і палітыкаў) 
адчувальная тэндэнцыя заняць усталяваныя пазіцыі і 
настойваць, што адзін погляд на эканоміку 
пераўзыходзіць іншыя. Гэта памылкова, бо цяпер 
няма ніводнай тэорыі, якая магла б цалкам 
растлумачыць усё, што здараецца ў эканоміцы. 
Студэнты павінны разглядаць усе тэорыі і 
выкарыстоўваць тыя іх кампаненты, якія напэўна 
могуць быць прымальныя. Гэта і было асновай 
галоўнага кірунку ў эканоміцы з часоў Другой 
сусветнай вайны. Спалучэнне старых ідэяў класікаў і 
ідэяў сучасных эканамістаў называецца 
неакласічным сінтэзам. 

  

 



158  

РЫНКАВЫЯ I ФАКТАРНЫЯ ЦЭНЫ 
Цяпер мы працягваем вывучаць, як працуе 

цэнавая сістэма, і таму нам трэба памятаць, што яна 
тлумачыць не толькі цану спажывецкіх тавараў і 
паслугаў, такіх, як ежа ці аўтамабілі, але і цану 
фактараў вытворчасці. І мы ўбачым, што заработная 
плата і рэнта могуць трактавацца гэтак жа, як і цана, 
напрыклад, шакаладу. На мал. 2.2 відаць, што цана 
прадукту (шакаладкі) можа трактавацца гэтак жа, як 
і цана фактару (заработнай платы). Таму, калі мы 
вывучаем цэнавую сістэму, то бярэмся за 
тлумачэнне не таго, як фармуецца цана якойсьці 
рэчы, а таго, як вызначаюцца цэны ўсяго, што 
абумоўлена эканомікай. 

 
Колькасць патрабаваных і  Колькасць найманых 
прапанаваных шакаладных работнікаў (тысячы) 
батончыкаў на тыдзень 

(тысячы) 

Мал. 2.2. Цана прадукту можа трактавацца гэтак 
жа, як і цана фактару 
вытворчасці 

НАШТО ВЫВУЧАЦЬ РЫНАК? 
Мы вывучаем рынак таму, што гэта дае нам 

адказы на тры асноўныя пытанні эканамічнага 
грамадства: "Што?", "Як?" і "Для каго?". Пры ўсіх 
недахопах — гэта найбольш поўнае тлумачэнне 
эканамічнай дзейнасці грамадства. Вывучэнне 
рынку прапануе тлумачэнне паводзінаў не толькі 
спажыўца, але і прадпрымальніка. 

Калі мы ацэньваем рынкавую сістэму, то бачым 
тут дзве розныя праблемы. Першая звязана з 
уплывамі ў самой сістэме. Напрыклад, мы можам 
прадэманстраваць, што недахопы рынку, такія, як 
манаполія, прыводзяць да кепскага выкарыстання 
рэсурсаў 

і стратаў "дабрабыту". Тут цэнавая сістэма 
надзвычай важная, бо дае нам параўнальны 
стандарт, паводле якога мы можам ацэньваць 
эфектыўнасць эканомікі. Другая праблема звязана з 
нарматыўнымі пытаннямі паза сістэмаю. Два з іх мы 
ўжо разглядалі. Існуе размеркаванне багацця і 
даходаў; і тое і другое, як мы бачылі, вельмі 
няроўнае. Тэорыя цэнавай сістэмы нічога не скажа 
пра гэта. Акрамя таго, праблема ў тым, што цэнавая 
сістэма ўяўляецца не самай дасканалай пры 
забеспячэнні такіх рэчаў, як абарона і адукацыя. 
Зноў мы сутыкаемся з нарматыўнымі меркаваннямі 
грамадства, што павінна быць забяспечанае. Гэтыя 
праблемы. разглядаюцца ў чацвертым сшытку, дзе 
мы абмяркоўваем сучасную эканоміку дабрабыту. 

ВЫСНОВЫ 
1. Цэнавая сістэма і цыркуляцыйны рух — 

сучасныя альтэрнатыўныя погляды на эканоміку, 
ніводзін з якіх не здавальняе абсалютна. 

2. Цэнавая сістэма тлумачыць цану ўсіх рэчаў у 
эканоміцы. 
3. Цэнавая сістэма не толькі дае тлумачэнне 

эканомікі, але і вызначае меру яе эфектыўнасці. 
4. Галоўныя недахопы цэнавай сістэмы — 

прадмет сучаснай эканомікі дабрабыту. 
5. Чаму эканамісты спрачаюцца? [ЗП] 

Пытанні 
1. Вывучыце мал. 2.1 і вызначце праблемы, якія 

пакідае безадказнымі дыяграма цыркуляцыйнага 
руху, і праблемы, на якія не дае адказу дыяграма 
цэнавай сістэмы. 

2. Пералічыце пяць з'яваў, якія, па-вашаму, 
цэнавая сістэма тлумачыць добра, і пяць з'яваў, якія 
яна тлумачыць непераканальна. Растлумачце ваш 
выбар. 

3. Дайце чатыры прыклады таго, як урад 
умешваецца ў цэнавую сістэму. 

Пытанні паводле інфармацыі А 
НАКОЛЬКІ ПАСПЯХОВА ПРАЦУЕ 
ЦЭНАВАЯ СІСТЭМА? 

Усе ўрыўкі, што ідуць далей, узяты з брытанскіх 
газетаў за 26 ліпеня 1988 года. 

Першы датычыць рабаванняў у Гатвіцкім аэрапорце, 
а таксама патрабаванняў большай колькасці начных 
палётаў: 

 

УРЫВАК 1 

Так што "дабро для многіх павінна быць вышэй за інтарэсы нямногіх"?... 
Адпачынак за мяжою не ёсць неабходнасць, а добры начны сон — так. I недзе 
ж мае быць мяжа пакутаў, якія чыняць нам людзі на адпачынку.. 

Урывак з ліста ў газету Guardian 

УРЫВАК 2 

Каралеўскі каледж медсёстраў рэзка крытыкаваў урад за тое, што ён не 
здолеў прафінансаваць прэміяльныя выплаты медсёстрам, як было абяцана. 
"Грамадству неабходны большы клопат пра ахову здароўя, і яно адчайна 
патрабуе мераў для заахвочвання медыцынскіх кадраў. Кожны згодны з тым, 
што няма нічога важнейшага, чым здароўе людзей", — сказаў прадстаўнік 
каледжа. 

Старонка мясцовых навінаў газеты Daily Telegraph 

УРЫВАК 3 

Урадавае фінансаванне рэвалюцыйнага па сутнасці касмічнага праекта 
"Хатал" (Ноіоі), вынаходства, якое магло даць Вялікабрытаніі месца лідэра ў 
сусветнай касмічнай тэхналогіі, было прыпыненае. 

Гэтыя крокі выклікалі шырокую крытыку брытанскай палітыкі ў сферы 
касмічных даследванняў. Сцвярджаецца таксама, што ўрад аддаваў перавагу 
кароткачасовым ашчаджанням перад доўгатэрміновымі ўкладаннямі ў развіццё 
прамысловасці. 

Артыкул з першай паласы газеты The Times 

УРЫВАК 4 

Агляд арганізцыі Halifax Building Society паказвае, што рост цэнаў на 
жыллё працягваецца. А на паўднёвым усходзе рост на 20% і больш — норма. 

Рэпартаж з газеты Daily Express 

УРЫВАК 5 

Міністр гандлю і прамысловасці лорд Янг (Yaung) мусіў умяшацца ў 
здзелку па набыцці ўсяго акцыянернага капіталу Ranks-Hovis-McDougall. 
Прадстаўнік лейбарыстаў Джон Сміт (John Smith) запатрабаваў, каб справа 
была перададзеная камісіі па манаполіях і зліцці карпарацыяў. 

З фінансавай старонкі газеты Independent 

УРЫВАК 6 

Спадарыня Тэтчэр можа яшчэ пашкадаваць пра сваю заяву: "Няма такой 
рэчы, як грамадства, ёсць толькі асобы". 

Каментар на парламенцкіх старонках газеты  
New Statesmen 

УРЫВАК 7 

Учора ўрад падрыхтаваў глебу для прыватных фірмаў, каб тыя ўзялі на сябе 
ўтрыманне некаторых дамоў для непаўналетніх злачынцаў у наступныя тры 
гады. 

Старонка мясцовых навінаў газеты Guardian 

УРЫВАК 8 

0% фінансавання пры куплі новага Citroёn 2CV. 
Рэклама ў газеце Daily Mail 

Паводле ўсіх урыўкаў пракаментуйце выкарыстанне рынкавых 

сілаў і цэнаў як спосабу развязання эканамічнай праблемы. У сваім адказе 
выразна пакажыце, якія тавары і паслугі, па-вашаму, рынкавая сістэма прапануе 
добра, а якія не вельмі. Растлумачце таксама, як урад можа пераадольваць 
недахопы рынкавай сістэмы. Той факт, што ўсе гэтыя ўрыўкі з'явіліся ў прэсе ў 
адзін дзень, падкажа вам: газеты перапоўнены матэрыялам у дачыненні да 
прадмета, які мы вывучаем. Прызвычайцеся чытаць іх рэгулярна. 

Пытанні паводле інфармацыі Б  

МІКРА- I МАКРАЭКАНОМІКА 
Прачытайце наступны ўрывак, узяты з кнігі Хейлбранера і Турава (Heilbroner & 

Thurow). Потым паспрабуйце адказаць на пытанні. 
Што такое мікраэканоміка параўнальна з макраэканомікай? Чаму мы вывучаем 

іх паасобку, замест таго каб аб'яднаць разам пры вывучэнні таго, як дзейнічае 
эканоміка наагул? 

Адказ у тым, што мы вывучаем эканоміку з двух розных гледзішчаў, бо нам 
патрэбны два розныя падыходы да свету эканомікі, каб зразумець два розныя тыпы 
праблемаў, што паўстаюць перад намі ў гэтым свеце. Як мікра, так і макраэканоміка 
слушныя пры вывучэнні таго, як мы вырабляем і як мы размяркоўваем багацце. 
Розніца ў тым, што адзін падыход, як мы бачылі ў нашых дыскусіях пра Эдама 
Сміта, робіць акцэнт на агульнай вытворчасці ці размеркаванні ў сістэме, а другі — 
што таксама яскрава паказаў нам курс па эканоміцы Сміта, — звязаны са 
структурай вытворчасці і вызначэннем індывідуальных даходаў у гэтым агульным 
руху. 

Той факт, што для разумення руху ўсёй эканомікі і плыняў унутры эканомікі нам 
патрэбны два падыходы, не азначае, што мы не будзем заўсёды карыстацца 
аднолькавымі канцэпцыямі, такімі, як прапанова і попыт ці законы вытворчасці ў 
абодвух падыходах. Тут, хутчэй, адлюстроўваецца сітуацыя, пры якой праблемы, 
характэрныя для мікра і макраэканомікі, робяцца не такімі відавочнымі, калі мы 
карыстаемся адным падыходам для вывучэння другога. 

Тут таксама выяўляецца памылковасць структуры: некаторыя правільныя 
высновы на мікрароўні аказваюцца няправільнымі на макрароўні і наадварот. 

Возьмем, напрыклад, праблему інфляцыі. Відавочна, што інфляцыя датычыць 
стасунку паміж агульным попытам на тавары і агульнай прапановай тавараў. 
Інфляцыю часта характарызавалі як "зашмат грошай, што шукаюць замалую 
колькасць тавараў". Гэтая праблема натуральна падпадае пад аналіз, які пачынаецца 
з супольнага падыходу да попыту, такога, як безаглядная вера ў нацыянальны даход, 
ці з супольнага паняцця прапановы, што ўяўляецца валавым нацыянальным 
аб'ёмам вытворчасці. Але вельмі цяжка зразумець праблему інфляцыі, калі мы 
пачнем з другога боку шкалы, дзе засяродзіліся на вытворчасці пэўных тавараў або 
на попыце пэўных асобаў ці групаў людзей. Інакш кажучы, мікраэканоміка 
дапаможа нам зразумець, чаму цэны растуць, скажам, на рынку ялавічыны ці 
пшаніцы, машынаў ці дамоў, але яна мала дапаможа нам растлумачыць, чаму цэны 
растуць на ўсіх рынках адначасова. 

Эканамісты, такім чынам, карыстаюцца дзвюма лінзамі для вывучэння эканомікі: 
адной, каб бачыць дзеянні і ўзаемадзеянні яе індывідуальных удзельнікаў, другой, 
каб бачыць эканоміку ў большым маштабе. Але ніводная з перспектываў не бывае 
дастатковай сама па сабе. Асабліва ж погляд праз макралінзу няшмат адкрые нам у 
працэсе размеркавання рэсурсаў для рознага выкарыстання ці ў размеркаванні 
даходу ў эканамічным грамадстве. Макраэканоміка, як мы ўбачым, цікавіцца 
памерамі агульнай вытворчасці, але амаль не аналізуе, ці складаецца гэтая 
вытворчасць з "кадылакаў" ці "шэўрале", хлеба ці тартоў. Так, макраэканоміка 
цікавіцца і памерам агульнага даходу, але не тлумачыць, чаму даход 
размяркоўваецца гак няроўна. 

Але і мікраэканоміка таксама неадэкватная. Яна шмат што кажа нам пра 
"кадылакі" і "шэўрале", хлеб і тарты, але нічога не кажа пра тое, будуць даход і аб'ём 
вытворчасці вялікія ці малыя. Аднак існуе бясспрэчная сувязь паміж стасункамі 
"кадылакаў" і "шэўрале" ці тартоў і хлеба і мерай багацця, якім карыстаецца 
грамадства. Так што мы не можам цалкам аналізаваць матывы дзеяння 
мікраэканомікі, не зважаючы на макраэканамічнае асяроддзе. 

Як мага больш падрабязна растлумачце тэрміны, 
набраныя паўтоўстым шрыфтам. 

1. Заработная плата — прадмет, што можа 
фігураваць як у мікра, так і ў макраэканоміцы. 
Растлумачце розніцу ў мікра і макрападыходзе. 

2. Магчыма аналізаваць эканоміку ў межах 
агульнага попыту і прапановы. Якія меркаванні 
неабходны для таго, каб гэты падыход быў дзейсны? 

3. Згаданы пасаж быў напісаны ў 1975 годзе. Якія 
змены адбыліся ў эканамічным светапоглядзе з таго 
часу? 

4. Аўтараў гэтага тэксту можна назваць 
прыхільнікамі неакласічнага сінтэзу ў поглядзе на 
эканоміку. Чым ён адрозніваецца ад неакласічнай 
школы? 

Раздзел 9 

ПОПЫТ I КАРЫСНАСЦЬ 
Усе людзі ведаюць карыснасць рэчаў, якія 

спажываюць, але яны не ведаюць карыснасці 
бескарысных. 

Чуанг-цу, 369-286 да н.э. 
 

Яскравыя прыхільнасці — проста забаўны 
спосаб сказаць: людзі робяць тое, што 

робяць; а што б яны ні рабілі, эканамісты 
называюць максімізацыяй карыснасці. 

Лестар Тураў 

РЫНКАВЫ ПОПЫТ 
I ІНДЫВІДУАЛЬНЫ ПОПЫТ 

У гэтым раздзеле мы закончым разгляд тэорыі 
попыту. Першая частка раздзела прысвячаецца 
асновам рынкавага попыту; для студэнта вельмі 
важна зразумець гэта. Далей мы зоймемся тэорыяй 
індывідуальнага попыту. Паміж імі няма 
несумяшчальнасці, бо калі мы зможам растлумачыць 
індывідуальны попыт, то зможам растлумачыць і 
попыт рынкавы. Крывая рынкавага попыту ў 
выглядзе гарызантальнай сукупнасці крывых 
індывідуальнага попыту паказана на мал. 2.3. 

Матэрыял у дачыненні да карыснасці можа здацца 
цяжкім, але яго варта прачытаць. Не толькі таму, 
што сама тэма важная, але і 

таму, што матэматычныя прыёмы, 
прадэманстраваныя тут, будуць выкарыстоўвацца ў 
іншых раздзелах кнігі. 

р р Р 

10 20 30 

Колькасць 

1 

10 20 30 40 

Колькасць 2 

Мал.2.3. Крывая рынкавага попыту — гэта гарызантальная 
сукупнасць крывых індывідуальнага попыту Пры 
кожнай цане, напрыклад, і фунты, мы дадаем 
колькасць, патрабаваную кожным спажыўцом, 
каб атрымаць рынкавы попыт 

ДЭТЭРМІНАНТЫ ПОПЫТУ 
ЗНОЎ... ПЕРШЫ ЗАКОН ПОПЫТУ. Пакуль што 

мы разглядалі рынкавы попыт і вызначылі, што гэта 
— агульная колькасць прадукту, які патрабуецца па 
пэўнай цане за пэўны адрэзак часу. Першы закон 
попыту кажа нам, што, ceteris paribus, большая 
колькасць будзе патрабавацца, калі цана знізіцца. 
Гэта — найважнейшая дэтэрмінанта попыту. 
Дэтэрмінанты попыту, апроч цаны, называюцца 
ўмовамі попыту. 

Ёсць некалькі выняткаў з першага закону попыту, 
г.зн. сітуацыяў, калі зніжэнне цаны тавару выклікае 
жаданне людзей купляць менш ці калі павышэнне 
цаны выклікае жаданне людзей купляць больш. 
а) Вынятак 1 — тавары, якія маюць попыт з 

прычыны іх цаны. Калі мы возьмем некаторыя 
дарагія тавары, напрыклад "Ролс-Ройс" ці парфуму 
"Шанель", то спажывец можа купіць тавар таму, што 
ён дарагі, г.зн. цана ёсць частка таго, чым 
прываблівае тавар, а рост цаны можа зрабіць рэч 
яшчэ больш прывабнай. У абыходку такая з'ява 
часта называецца "снабісцкая каштоўнасць". 

б) Вынятак 2   чаканне далейшай змены цаны. Вы 
можаце часта назіраць перверсійную сувязь попыту з 
цаной, калі спажывец лічыць, што змена цаны 
прывядзе за сабой далейшыя змены цэнаў. На біржы, 
напрыклад, рост цэнаў на акцыі часта 
падштурхоўвае людзей купляць іх і наадварот. 
в) Вынятак 3 — парадокс Гіфена. Сэр Роберт 

Гіфен (Robert Giffen), эканаміст і статыстык XIX 
стагоддзя, заўважыў, што пры зніжэнні цаны на хлеб 
рабочыя куплялі яго менш і наадварот. Гіфен 
разглядаў гэтую з'яву як зняпраўджанне першага 
закону попыту. Цяпер яна лічыцца хутчэй выняткам, 
чым зняпраўджаннем. Парадокс Гіфена здараецца 
пры дзвюх умовах. Першая: прадукт павінен быць 
ніжэйшым таварам (гл. далей); другая: гэта павінен 
быць прадукт, на які сям'я траціць асноўную частку 
свайго бюджэту. У выпадку, які назіраў Гіфен, як 
толькі зніжалася цана на хлеб, вызвалялася частка 
сямейнага даходу (эфект даходу), якая адразу ішла 
на іншыя харчовыя прадукты, каб сталавацца больш 
разнастайна. Таму трэба было менш хлеба. А як 
толькі цана на хлеб павышалася, сям'я зноў 
вымушана была жыць на адным хлебе. (Кажучы 
навуковымі тэрмінамі, парадокс Гіфена назіраецца ў 
попыце на ніжэйшыя тавары, калі эфект даходу 
пераважвае эфект цаны. Гэта больш падрабязна 
тлумачыцца далей.) 

ДАХОД. 3 той прычыны, што эфектыўны попыт 
— гэта жаданне купляць тавар, падтрыманае такой 
магчымасцю, відавочна: павінна быць сувязь паміж 
попытам на прадукт фірмы і пакупной здольнасцю 
спажыўца. Пакупная здольнасць звычайна цесна 
звязана з даходам. Прырода сувязі паміж даходам і 
попытам будзе залежаць ад тыпу прадукту і ад 
роўню даходу спажыўца. Пры нармальных умовах 
рост даходу, бадай, не заахвоціць бальшыню 
спажыўцоў купляць больш хлеба, ён можа 
падштурхнуць іх да набыцця новага аўтамабіля. 

Ceteris paribus, калі попыт на тавар расце разам 
з ростам даходу, такі тавар называецца 
нармальным. 

На мал. 2.4 лінія (а) рэпрэзентуе крывую попыту і 
даходу для нармальных тавараў. Як вы бачыце, 
попыт няспынна расце разам з даходам. Аднак 
графік зніжаецца на высокіх роўнях даходу, бо людзі 
не хочуць усё больш аўтамабіляў, усё больш 
басейнаў і г.д. Для некаторых нармальных тавараў 
крывая выраўняецца вельмі хутка, як толькі людзі 
дасягнуць жаданага роўню спажывання, скажам, 
свежай гародніны. 

На невялікую колькасць прадуктаў, звычайна на 
танныя харчовыя прадукты, такія, як соль, попыт 
застаецца нязменным на 

ўсіх роўнях даходу, акрамя самых нізкіх. Крывая 
попыту на такія тавары паказана лініяй (в) на мал. 
2.4. 

I апошняя магчымасць відаць на мал. 2.4 (б), 
калі попыт падае з ростам даходу. Такія тавары 
называюцца ніжэйшымі таварамі і іх можна апісаць 
наступным чынам: 

Ceteris paribus, калі з ростам даходу попыт на 
прадукт падае, такі прадукт называецца 
ніжэйшым таварам. 

Гэты эфект назіраецца з прадуктамі кшталту 
хлеба і бульбы. На нізкіх роўнях даходу людзі 
спажываюць шмат гэтых прадуктаў, але з ростам 
даходу яны пачынаюць купляць іншыя харчовыя 
тавары  — больш мяса, рыбы і інш.   —  і, адпаведна, 
маюць патрэбу ў меншай колькасці хлеба і бульбы. 

Заўважце, што попыт 
на ніжэйшыя тавары 
паводзіць сябе таксама, 
як і попыт на 
нармальныя тавары на 
нізкіх роўнях даходу. 
Усе ніжэйшыя тавары 
— гэткія ж нармальныя 
тавары і робяцца 
ніжэйшымі толькі тады, 
калі даход працягвае 
расці. Напрыклад, 
баваўняныя прасціны 
могуць разглядацца як 
ніжэйшы тавар, калі, 
разбагацеўшы, вы 
мяняеце іх на шаўковыя. 
Інакш кажучы, тавару 
неўласціва быць 

ніжэйшым; гэта сувязь тавару з даходам робіць яго 
ніжэйшым. Аднак такія тавары, як хлеб і бульба, 
звычайна называюць ніжэйшымі,   бо  тут  ніжэйшая 
сувязь рынкавага попыту з грамадскім даходам,  а 
вось попыт на такі прадукт, як баваўняныя прасціны, 
ніжэйшым не будзе. (Гл. у раздзеле 10.) 

ЦАНА ІНШЫХ ТАВАРАЎ. Попыт на ўсе тавары 
ўзаемазвязаны ў тым сэнсе, што ўсе яны 
спаборнічаюць за абмежаваны даход спажыўца. 
Гэтая сувязь, бясспрэчна, занадта абагульненая, каб 
магчыма было яе вызначыць, але ёсць два віды 
спецыфічных узаемасувязяў попыту, якія паддаюцца 
колькаснаму вызначэнню, калі тавары замяняюць 
адзін аднаго ці дапаўняюць адзін аднаго. Прыкладам 
узаемазамяняльных тавараў будуць чай і кава ці 
масла і маргарын. А прыкладам дапаўняльнага ці 
сукупнага  

 
Даход 

 
Мал. 2.4. Даход г попыт 
(а) Нармальныя тавары. 

(б) Ніжэйшыя тавары. 
(в) Танныя харчовыя тавары, напрыклад 

соль 

Колькасць патрабаванага                            Колькасць патрабаванага     
бензіну маргарыну 

(а) (б) 

Мал. 2.5. Цану іншых тавараў вызначае попыт 
(а) Узаемадапаўняльныя. Зніжэнне цаны на аўтамабілі 

павышае попыт на бензін. 
(б) Узаемазамяняльныя. Рост цаны на масла павышае 

попыт на маргарын 

попыту будуць такія тавары, як аўтамабілі і бензін ці 
трускалкі і вяршкі. Ва ўсіх гэтых выпадках 
выяўляецца сувязь паміж цаной на адзін тавар і 
попытам на другі. Гэта праілюстравана на мал. 2.5. 
На мал. 2.5 (а) вы можаце бачыць, што калі падае 
цана на аўтамабілі, расце попыт на бензін, а на мал. 
2.5 (б) — што калі расце цана на масла, расце і 
попыт на маргарын. 

У выпадку дэтэрмінантаў попыту, якія мы 
абмяркоўвалі, — цана, даход і цана іншых тавараў,— 
сувязі можна вызначыць колькасна, і мы змаглі 
праілюстраваць іх графічна. У наступным раздзеле 
мы дадзім гэтым сувязям дакладныя матэматычныя 
ацэнкі. Аднак многія фактары, што ўздзейнічаюць на 
попыт, няпроста вызначыць колькасна, некаторыя з 
іх мы разгледзім далей. 

ІНШЫЯ ФАКТАРЫ, 
ШТО ЎПЛЫВАЮЦЬ НА ПОПЫТ 

а) Густы, звычкі і традыцыі. Яны вельмі важныя, 
бо многія людзі трымаюцца, напрыклад, звычак у 
ежы і ў іншым. Змена густу на карысць тавару 
выклікае рост попыту. 
б) Змены сярод насельніцтва. Попыт залежыць як 

ад агульнай колькасці насельніцтва, так і ад ўзросту, 
полу і геаграфічнага рассялення. 
в) Сезонныя фактары. Попыт на многія прадукты, 

такія, як адзенне, ежа і энергія, стасуецца з порамі 
года. 
г) Размеркаванне даходу. Попыт вызначаецца не 

толькі роўнем 

даходу, але і яго размеркаваннем. Больш роўнае 
размеркаванне, напрыклад, можа павысіць попыт на 
якасную аўдыётэхніку, але знізіць попыт на люксавыя 
яхты. 
д) Рэклама. Паспяховая рэкламная кампанія 

відавочна павышае попыт на прадукт. Рэклама можа 
быць накіраваная таксама на тое, каб зрабіць попыт на 
прадукт менш гнуткім (гл. раздзел 10). 
е) Уздзеянне ўрада. Урад часта ўздзейнічае на 

попыт, прыкладам гэтага можа быць закон пра 
абавязковае выкарыстанне рамянёў бяспекі. Гэта 
павышае попыт на іх. І наадварот, урад можа 
забараніць ці абмежаваць продаж некаторых тавараў, 
напрыклад агнястрэльнай зброі. 

Студэнты часта прымаюць за дэтэрмінанту попыту 
прапанову. Гэта не так. Прапанова ўплывае на попыт 
толькі праз цану тавару. Таксама, ускосныя падаткі, 
такія, як ПДВ (падатак на дадатковую вартасць), 
уплываюць на прапанову, а не на попыт, бо яны 
ўплываюць на сабекошт вытворчасці (гл. раздзел 11). 

РОСТ ПОПЫТУ. Змена цаны тавару можа быць 
паказаная, як рух уверх ці ўніз па крывой попыту. 
Аднак калі мы зменім адну з 

умоваў попыту, гэта выкліча 
рост ці зніжэнне попыту, што 
можна паказаць як рух улева 
ці ўправа ўсёй крывой 
попыту. Мал. 2.6 паказвае 
рост попыту на тавар X. 
Абставіны, што маглі 
выклікаць такі рост, 
наступныя: 
а) рост даходу спажыўцоў, 

ка лі X — нармальны тавар; 
б) зніжэнне даходу  

спажыўцоў, калі X —
ніжэйшы тавар; 
в) зніжэнне цаны 

дапаўняльнага тавару; 
г) павышэнне цаны 

замяняльнага тавару; 
д) іншыя абставіны 

(накшталт паспяховай. 
рэкламнай кампаніі). 

 

Мал. 2.6. Рост попыту 
Ён быў выкліканы зменамі ва 
ўмовах попыту, а не 
зніжэннем цаны тавару X 

ПОПЫТ I ГРАНІЧНАЯ КАРЫСНАСЦЬ 
ДВА ПАДЫХОДЫ. Цяпер мы прааналізуем 

больш дэталёва тэарэтычнае меркаванне, чаму 
індывіды ці сем'і расходуюць грошы. Ёсць два 
асноўныя тлумачэнні паводзінаў спажыўцоў, і 
ніводнае не дае поўнага малюнка. Гэта не дзіўна, бо 
мы спрабуем растлумачыць паводзіны індывіда. 
Першы падыход — гранічная карыснасць, ці 
кардыналісцкі падыход. Другі — аналіз крывой 
індыферэнтнасці, які называецца яшчэ 
"ардыналісцкі падыход". У апошняй частцы раздзела 
мы разгледзім найноўшыя распрацоўкі гэтай тэорыі 
як выяўленую перавагу. 

ГРАНІЧНАЯ КАРЫСНАСЦЬ, ЦІ 
КАРДЫНАЛІСЦКІ ПАДЫХОД. Мы ўжо 
сустракаліся з законам спадальнай гранічнай 
карыснасці (гл. у раздзеле 5), які гаворыць: чым 
больш спажываецца тавару, тым меншай робіцца 
дадатковая карыснасць кожнай наступнай адзінкі 
тавару. Гэта правільна толькі тады, калі ўсе іншыя 
фактары, такія, як даход, застаюцца нязменнымі. У 
XIX стагоддзі многія эканамісты, і сярод іх Алфрэд 
Маршал, верылі, што карыснасць можна вымяраць з 
дапамогай кардынальных (колькасных) паказнікаў. 
Таму гэтых эканамістаў называлі кардыналістамі. 
Напрыклад, мы можам сказаць, што чалавек 
атрымлівае 10 "утылаў" (умоўная назва ўмоўнай 
адзінкі спажывання — ад слова "утылітарны" — 
рэд.) карыснасці пры спажыванні першай адзінкі 
тавару, 8 "утылаў" пры спажыванні другой і г.д. 

Папраўдзе, непрактычна вымяраць карыснасць 
такім чынам, бо колькі карыснасці атрымлівае 
чалавек пры спажыванні — справа выключна 
суб'ектыўная. Аднак мы можам навучыцца нечаму 
на гэтым падыходзе крыху далей. 

ЭКВІ-ГРАНІЧНАЯ КАРЫСНАСЦЬ. Табл. 2.1 
падае некаторыя гіпатэтычныя лічбы, што 
паказваюць агульную і гранічную карыснасць, 
атрыманую спажыўцом пры спажыванні прадукту X. 
Спажыванне 1 адзінкі X дае 15 "утылаў" 
задавальнення, спажыванне 2 адзінак дае 25 
"утылаў" і г.д. Лічбы гранічнай карыснасці 
змяншаюцца з спажываннем кожнай наступнай 
адзінкі. Калі спажывец будзе спажываць усё больш 
адзінак прадукту, то мы ўбачым, што шостая адзінка 
не дае дадатковага задавальнення, а калі будзе 
спажыта сёмая адзінка — знізіцца агульная 
карыснасць, бо гранічная карыснасць зробіцца 
негатыўнай. Негатыўная карыснасць належыць да 
праяваў марнасці. 

Калі мы дапусцім, што спажыўцы — 
максімізатары карыснасці, г.зн. яны хочуць 
атрымаць як мага большую карыснасць 

нягледзячы ні на якія 
перашкоды, то асобна 
ўзяты спажывец, 
паводле табл. 
2.1, спажыве 5 
адзінак X пры 
найвышэйшай 
агульнай 
карыснасці. 
Аднак цяпер 
мы мусім 
звярнуць увагу 
на два 
ўскладняльныя 
фактары. 
а) Даход спажыўца абмежаваны. 
б) Спажыўцу даводзіцца размяркоўваць выдаткі 

паміж рознымі таварамі. 
Дапусцім, што спажывец мае выбар паміж двума 

таварамі — X і Y. Калі X і Y каштуюць па адным 
фунце, а спажывец мае для расходаў адзін фунт, 
тады, безумоўна, ён набудзе той тавар, які дае 
найбольшую карыснасць. Калі мы дастасуем гэты 
прынцып да кожнай наступнай адзінкі выдаткаў 
спажыўца, то зможам вывесці: карыснасць будзе 
максімальная, калі даход лакалізуецца так, што 
карыснасць, атрыманая з кожным дадатковым 
фунтам, зрасходваным на тавар X, роўная 
карыснасці, атрыманай пры расходванні фунта на 
тавар У. Калі гэтая ўмова не выконваецца, спажывец 
зможа, натуральна, павялічваць агульную 
карыснасць, выдаткуючы грошы па чарзе на X і Y. 
Напрыклад, спажывец не зрасходуе дадатковы фунт 
на гародніну, калі надумае, што той самы фунт 
патраціць лепш на мяса. Ці, наадварот, гэты самы 
фунт не натраціць на мяса, калі яму будзе больш 
даспадобы гародніна. 

Дадатковая карыснасць, атрыманая ад 
спажывання яшчэ адной адзінкі тавару X,  яго 
гранічная карыснасць, якую мы можам запісаць як 
МUX, а гранічную карыснасць тавару Y як MUY і г.д. 
Неабходна таксама ўлічваць параўнальную цану 
тавараў X і Y, якую магчыма запісаць адпаведна РX і 
РY Мы бачым, што ўмова максімізацыі карыснасці 
выконваецца, калі 

 
(MUX)/(PX) = MUY/(PY) 

Да раўнання можна дадаць якую заўгодна лічбу 
тавару. Табл. 2.2 дае гіпатэтычныя лічбы гранічнай 
карыснасці для спажыўца, які хоча размеркаваць 
свае 44  фунты паміж трыма таварамі — X, Y і Z. 

Табліца 2.1 
Змяншэнне гранічнай карыснасці 

Спажытыя 

адзінкі X 

Агульная 

карыснасць (утылы) 

Гранічная 

карыснасць (утылы) 

0  

1 

2 

3 

4 

5 

6 

7 

0  

15 

25 

33 

38 

40 

40 

39 

15 

10  

8  

5  

2  

0  

- 1 

Каб максімізаваць карыснасць,  спажыўцу трэба 
размеркаваць свой даход так, каб 

 
Аналізуючы табліцу, вы можаце заўважыць, што 

ёсць выбар, калі спажывец набывае 2 кг тавару X, 4 
кг тавару Y і 6 кг тавару Z. Таму 

48/8 = 24/4=12/2 
 
Калі спажывец хоча выдаткаваць усе 44 фунты, 

немагчыма раз меркаваць іх інакш, каб атрымаць 
большую агульную карыснасць. Вы   можаце   
спраўдзіць  гэта падсумаваннем гранічнай  
карыснасці для розных іншых спалучэнняў. 

Гэтую тэарэму, якую мы можам назваць 
канцэпцыяй экві-гранічнай карыснасці, студэнтам 
належыць вывучыць, бо часта яна фармуе аснову для 
рэагавання на інфармацыю ці для пытанняў з 
некалькімі варыянтамі адказаў. 

 
Табліца 2.2 Экві-гранічная карыснасць 

 
Гранічная карыснасць,  атрыманая ад кожнага  

кілаграма 

Спажытыя 

прадукты, кг 

X 

(8 фун/кг) 

Y 

(4 фун/кг) 

Z 

(2 фун/кг) 

1 72 60 64 
2 48. 44 56 
3 40 32 40 
4 36 24 28 
5 32 20 16 
6 20 8 12 
7 12 4 8 

КРЫВАЯ ПОПЫТУ. Падыход гранічнай 
карыснасці дае нам рацыяналізацыю крывой попыту. 
Дапусцім, што, пачынаючы з умовы роўнасці, цана 
тавару X падае параўнальна з цаной тавару V. Цяпер 
мы маем умову, калі карыснасць ад апошняга пені, 
выдаткаванага на тавар X, будзе большая, чым 
карыснасць ад апошняга пені, выдаткаванага на 
тавар У. Матэматычна гэта можна запісаць як 

 
Каб аднавіць раўнавагу, спажывец будзе купляць 

больш тавару X (і менш тавару Y), змяншаючы, 
адпаведна, гранічную карыснасць тавару X.   
Спажывец будзе замяняць Y на X,   пакуль не 

будзе дасягнутая раўнавага. Мы, такім чынам, 
прыйшлі да нармальнага стасунку попыту: пры 
іншых роўных умовах, калі цана тавару X зніжаецца, 
яго купляюць больш. Мы маем нармальную крывую 
попыту. Крывая попыту, што мы вывелі, — крывая 
індывідуальнага попыту на тавар. Рынкавая крывая 
попыту можа быць атрыманая пры сумаванні 
асобных крывых попыту. 

Тут мы знайшлі вытлумачэнне цэнавага (ці 
заменнага) эфекту. 

АНАЛІЗ КРЫВОЙ ІНДЫФЕРЭНТНАСЦІ 
АРДЫНАЛІСЦКІ ПАДЫХОД. Падыход гранічнай 

карыснасці можна сур'ёзна крытыкаваць за тое, што 
мы не знайшлі паспяховага спосабу, як колькасна 
апісаць карыснасць. У 1930-х гадах група 
эканамістаў, у якую ўваходзілі Джон Хікс (John 
Hicks) і Рой Ален (Roy Allen), прыйшла да высновы, 
што кардынальнае вымярэнне карыснасці не было 
неабходнае. Яны сцвярджалі, што паводзіны попыту 
можна растлумачыць парадкавымі лічбамі (першы, 
другі, трэці і г. д.). Гэта адбываецца таму, аспрэчвалі 
яны, што індывіды здольны класіфікаваць свае 
прэферэнцыі, кажучы, што яны аддаюць перавагу 
адной групе тавараў перад іншай групай тавараў і г. 
д. Гранічныя памеры карыснасці робяцца, такім 
чынам, непатрэбнымі, і дастаткова адпаведна 
размеркаваць перавагі спажыўцоў. Каб 
растлумачыць гэта, нам трэба даследваць крывыя 
індыферэнтнасці. 

КРЫВЫЯ ІНДЫФЕРЭНТНАСЦІ. Каб 
растлумачыць крывыя індыферэнтнасці, мы зноў 
зробім спрошчанае дапушчэнне, што спажывец 
набывае толькі два тавары: X і Y. У табл. 2.3 — 
некалькі спалучэнняў 
тавараў X і Y, якія, на 
думку спажыўца, 
даюць аднолькавае 
задавальненне. 
Напрыклад, 
спалучэнне С 8Х і 
20Y дае такое ж 
задавальненне, як і 
D, дзе спажываецца 12Х і 10Y. Такім чынам 
спажывец індыферэнтна ставіцца да таго, якое 
спалучэнне ён мае, — адсюль і назоў гэтага тыпу 
аналізу. 

Мал. 2.7 графічна рэпрэзентуе лічбы з табл. 2.3. 
Перад тым, як працягваць наш аналіз, спынімся, каб 
разгледзець некалькі важных рысаў крывых 
індыферэнтнасці. 

Табліца 2.3 
Расклад індыферэнтнасці 

а) Крывыя індыферэнтнасці ўвагнутыя і ідуць 
уніз злева направа. Мы дапускаем, што спажыўцы 
паводзяць сябе рацыянальна, і тады прыходзім да 
высновы: калі яны паступяцца крыху таварам X, то 
захочуць больш тавару Y. А гэта азначае 
негатыўную, або інверсійную, крывую 
індыферэнтнасці, што праілюстравана на мал. 2.7. 
Калі б крывая ішла ўверх злева направа, гэта 
значыла б, што паступіўшыся крыху таварам X, 
спажывец (ён ці яна), каб утрымаць ровень 
карыснасці, мусіць спажываць менш і 
тавару Y. Гэта відавочны нонсенс, бо алагічна 
дапускаць, што спажыванне меншай колькасці 
абодвух тавараў пакіне нязменнай 
агульную карыснасць. 
б) Крывая індыферэнтнасці выпуклена ў бок 

кута. На мал.2.7 вы бачыце, што крывая 
індыферэнтнасці выгінаецца да кута. Гэта таму, што 
калі спажыўцы спажываюць менш тавару X, яны 
хочуць спажываць усё больш тавару Y, каб 
кампенсаваць недахоп. 
в) Гранічная норма 

замены. Як ужо 
зазначалася, спажывец 
хоча больш тавару X 
замест тавару Y (ці 
наадварот) пры руху 
ўздоўж крывой 
індыферэнтнасці. Інакш 
кажучы, ступень замены 
тавару X на тавар У 
змяняецца па ўсёй 
даўжыні крывой. 
Ступень жадання 

спажыўца замяніць адну 
адзінку тавару на адзінкі 
іншага, называецца 
гранічнай нормай 
замены. Яе ілюструе 
крывіня крывой 
індыферэнтнасці. 

Крывыя індыферэнтнасці рысуюцца выгнутымі да 
кута, стромкасць крывой павялічваецца з рухам 
уверх ці ўніз па лініі (гл. у раздзеле 3), г.зн. 
дапускаецца спадальная гранічная норма замены. 
Некаторыя падручнікі няправільна даводзяць, што 
гэта адбываецца з прычыны спадальнай гранічнай 
карыснасці. Такая памылка дэманструе недахоп 
ведаў пра развіццё эканамічнай думкі і — 
безумоўную бязглуздзіцу, бо, як мы бачылі, 
спадальная гранічная карыснасць мае на ўвазе 

колькасную карыснасць, тады як аналіз індыферэнтнасці 
прымае 
толькі ўпарадкаванасць. у 
г) Карта 

індыферэнтнасці. Ка 
лі мы зробім яшчэ адну 
крывую індыферэнтнасці, 
справа ад першай (гл. мал. 
2.8), то яна пакажа 
сітуацыю, калі спажывец 
атрымлівае большую 
агульную карыснасць, бо ў 
кожным пункце крывой 
спажывец мае больш як тавару X, 
так і тавару Y. Мы можам 
сказаць, што: 
Усякі  рух   крывой   індыферэнтнасці     ўправа     
—    гэта рух да большай агульнай карыснасці. 

 
Мал. 2.8 Карта індыферэнтнасці 
Усякі рух управа дае большую агульную колькасць. Так 
С1 дае больш карыснасці, чым С, і г.д. Можна зрабіць 
неабмежаваную колькасць крывых.  
 
Так, на Мал.  2.8 пункт C1 будзе мець большую 
карыснасць чым пункт С, і г. д. Цяпер мы ў самым 
сэрцы ардыналісцкага падыходу; нам не трэба ведаць, 
колькі карыснасці мае спажывец на крывой I, каб 
ведаць, што на крывой I1 ён мае больш, а на крывой I2 
яшчэ больш. Серыя крывых індыферэнтнасці, як на мал. 
2.8, называецца картай індыферэнтнасці. 
д) Неабмежаваная колькасць крывых. Маючы шкалу 

прэферэнцыяў спажыўца, можна пабудаваць якую 
заўгодна колькасць крывых індыферэнтнасці на карце 
індыферэнтнасці. У кожным выпадку зрух управа дае 
больш карыснасці. 
е) Крывыя індыферэнтнасці ніколі не 

перакрыжоўваюцца. Было б лагічным абсурдам, калі б 
крывыя індыферэнтнасці перакрыжоўваліся, бо гэта 
папросту значыла б, што спажывец аднолькава 
задаволены, напрыклад, двума спалучэннямі тавараў X і 
Y з той жа колькасцю тавару X і рознай колькасцю 
тавару Y. 

БЮДЖЭТНАЯ ЛІНІЯ. Крывая індыферэнтнасці 
паказвае нам, якому тавару аддае перавагу спажывец, 
але не паказвае становішча на рынку. Тут спажывец 
абмежаваны даходам і цэнамі тавараў X і У. Першае і 
другое можна паказаць бюджэтнай лініяй. Дапусцім, 
што тавар X каштуе 5 фунтаў за адзінку, тавар У — 2 
фунты за адзінку, а даход (бюджэт) спажыўца складае 
100 фунтаў. 
Бюджэтная лінія паказвае ўсе спалучэнні двух 

тавараў, якія могуць быць набытыя пры гэтым 
роўні даходу. Стромкасць лініі ілюструе 
параўнальныя цэны двух тавараў. 

На мал. 2.9 вы 

бачыце, што бюджэтная 
лінія AF ідзе ад 50 
адзінак тавару Y да 20 
адзінак тавару X. Такім 
чынам тавар X 
абменьваецца на тавар Y 
па курсе 2,5:1,0, што 
будзе іх параўнальнымі 
цэнамі. Спажывец можа 
дасягнуць усякага 
пункта на лініі і злева ад яе, напрыклад, пункта U, дзе 
выдаткуецца менш як цэлы бюджэт. Аднак пры 
абмежаванасці даходу (бюджэту) 100 фунтамі немагчыма 
дасягнуць пункта справа ад бюджэтнай лініі. 
 Лініі A1F1 даходу ўздзейнічае 
на зрух бюджэтнай лініі. Уся 
лінія зрушваецца ўправа 
і сведчыць, што можа 
быць больш спажыта 
тавару X, як і тавару У. 
Такім чынам, пункт С1, 
які знаходзіцца на лініі 
А1Р1, недасягальны, калі 
бюджэт абмежаваны 100 
фунтамі. 

СТАН РАЎНАВАГІ 
ДЛЯ СПАЖЫЎЦА. Каб 
прадэманстраваць стан 
раўнавагі для спажыўца, г.зн. 
пункт, у якім спажывец 
максімізуе карыснасць пры 
наяўным бюджэце, нам трэба 
пабудаваць карту 
індыферэнтнасці і бюджэтную 
лінію.   На   мал.   2.10   вы   
мо 
Спажывец атрымлівае максімальную карыснасць 
пры бюджэце АР,  абраўшы спалучэнне X і У у 
жаце бачыць, што стан раўна   пункце С, дзе гранічная 
норма замены роўная па 
ВагІ  ДЛЯ  СПаЖЫўца   —   у  ПуНК раўнальным цэнам 
тавараў X і У 
це С. Гэта таму, што, утвараючы бюджэтную лінію АР, тут 
знаходзіцца крывая індыферэнтнасці, якой магчыма 
дасягнуць. У гэтым пункце індыферэнтная крывая /3 — 
датычная бюджэтнай лініі. Ці  можам мы  быць 
упэўненыя,  што крывая індыферэнтнасці 

будзе датычная бюджэтнай лініі? Так, бо мы ўжо 
паказалі, што можна правесці неабмежаваную 
колькасць крывых індыферэнтнасці на карце 
індыферэнтнасці, і таму адна з іх можа кранацца 
бюджэтнай лініі, не перакрыжоўваючы яе, г.зн. быць 
да яе датычнай. 

Геаметрыя гаворыць нам: калі датычная 
кранаецца простай лініі, іх крывіня ў гэтым пункце 
аднолькавая. На нашай мадэлі бюджэтная лінія 
рэпрэзентуе параўнальныя цэны, а крывіня крывой 
індыферэнтнасці — гранічную норму замены. Такім 
чынам, мы можам сцвярджаць, што: 
Стан раўнавагі максімізацыі карыснасці для 

спажыўца верагодны, калі параўнальныя цэны 
роўныя гранічнай норме замены. 

ВЫКАРЫСТАННЕ АНАЛІЗУ 
КРЫВОЙ ІНДЫФЕРЭНТНАСЦІ 

Акрэсліўшы стан раўнавагі для спажыўца, мы 
можам выкарыстаць яго, каб паўней растлумачыць 
эфекты попыту, якія мы разглядалі на пачатку гэтага 
раздзела. 

ЛІНІЯ ЦАНЫ-СПАЖЫВАННЯ. Дапусцім, што 
спажывец мае фіксаваны бюджэт і толькі два тавары 
да выбару. Мал. 2.11 паказвае нам, што здараецца, 
калі цана тавару X падае параўнальна з цаной тавару 
У. Першасная сітуацыя паказана бюджэтнай лініяй 

АР, дзе стан раўнавагі для 
спажыўца ў пункце С. Калі 
падае цана тавару X 
бюджэтная лінія 
змяняецца на АО і стан 
раўнавагі для спажыўца 
цяпер у пункце С\. 
Далейшае зніжэнне цаны 
тавару X параўнальна з 
цаной тавару У зрушвае 
бюджэтную лінію на АН, а 
стан раўнавагі для 
спажыўца — у пункт С^. 
Такім чынам, калі цана 
тавару X знізілася 
параўнальна з цаной 

тавару У, то і спажыванне 
тавару У змянілася з ОК 
на 05 і далей на ОТ, тады 

як спа 

C     M    F   N     G 

Тавар X 

Мал. 2.11. Эфектп цаны 

Пры зніжэнні цаны тпавару X 
бюджэтпная лінія зрушваецца   ад 
АР  да  АС   і   далей   да  АН,   а 
спажывец рухаецца ад С да С, і 
далей да С2,   ЖЫВанне 
тавару  X  ВЫрасла   3 

ОС да  ОМ  і  далей  да   ОДГ 

Гэтыя змены можна падзяліць на эфекты замены і 
даходу. 

Пункцірная лінія, якая злучае пункты С, С\ і С^, 
паказвае, як змяняецца спажыванне параўнальна з 
зменамі цэнаў, і называецца лініяй цаны 
спажывання. 

ЭФЕКТ РОСТУ ДАХОДУ. 3 мал. 2.9 было відаць, 
што рост даходу зрушвае бюджэтную лінію ўправа. 
У такім разе на мал. 2.12     
можна     бачыць:     калі 
бюджэтная   лінія   
зрушваецца ўправа, то і 
спажывец рухаецца 
далей   і  далей  управа  
па крывых 
індыферэнтнасці. Так, 
калі бюджэтная лінія 
зрушылася з АР на А\Р\, 
раўнавага   > зрушылася 
з С на С\, рост да   | А'іРі    
зрушвае    раўнавагу    ў   
н пункт С^. Такім чынам, 
эфект росту   даходу   
выклікае   рост попыту на абодва тавары пры ўмове,    
што   яны    —    тавары нармальныя.   Гэта   суладна   
з тым, што мы казалі раней.  I 
вы   можаце  бач ЫЦЬ,   ШТО  маЛ.   Рост   даходу   
спажыўца   зрушвае   бюджэтную 
2.12 Дае ДОКаЗ  КрьіВОЙ  ДахОДУ   лінію  ЎпРава> а 
Раўпавага зрушваецца з С да С, 

і  С2 пры росце 
спажывання тавараў X і У. 
1   ПОПЫТу,   ПраіЛЮСТраванай   На ЛІНІЯ 
СС,С2  лінія даходу і попыту 
мал. 2.4 (а). 

РАЗМЕЖАВАННЕ ПАМІЖ ЭФЕКТАМ 
ДАХОДУ I ЭФЕКТАМ ЗАМЕНЫ. Калі падае цана 
тавару, людзі могуць хацець набываць яго ў большай 
колькасці з дзвюх прычынаў: 
а) Бо ён таннейшы (эфект замены). 
б) Зніжэнне цаны дае ім большую магчымасць для 

выдаткаван 
ня даходу (эфект даходу). 

Карыстаючыся аналізам крывой індыферэнтнасці, 
можна размежаваць важнасць гэтых эфектаў. На 
мал, 2.13 АР — гэта першасная бюджэтная лінія, а С 
— першасная раўнавага. Зрушэнне бюджэтнай лініі 
на АС паказвае эфект зніжэння цаны на тавар X. Як 
вы можа'це бачыць, гэта зрушвае спажыўца да новай 
раўнавагі С2 на крывой індыферэнтнасці І^ і азначае, 
што спажыванне тавару X вырасла з ОМ да ОМ\. Але 
наколькі гэты рост абумоўлены зніжэннем цаны, а 
наколькі — эфектам даходу, бо зніжэнне цаны 
зрабіла спажыўца багацейшым? Каб размежаваць 
гэтыя два 

эфекты, мы праводзім 
новую бюджэтную лінію 
А\Р\, паралельную лініі АС 
і датычную першаснай 
крывой індыферэнтнасці І\. 
Памятайце, што зніжэнне 
цаны павялічвае рэальныя 
даходы спажыўцоў, 
пакідаючы больш грошай 
на выдаткі. Лінія А\Р\, 
якую мы накрэслілі, 

ілюструе новыя 
параўнальныя цэны 
тавараў X і V, але пры 
першаснай крывой 
індыферэнтнасці. Гэта 
падказвае нам, колькі 6 
тавару X купіў спажывец 
па той цане, 

раўнавазе С\ было б спажыта ОТ,  адзінак тавару  X.  
Такім чынам,   рост  М2   выкліканы эфектам замены, 
тады як астатні рост спажывання пры С^, г.зн. 
2.М\, ~ цалкам  эфектам даходу. 

УТВАРЭННЕ КРЫВОЙ ПОПЫТУ. Цяпер мы можам 
узяць крывыя індыферэнтнасці, каб паказаць, як 
выводзіцца крывая індывідуальнага попыту. Верхняя 
частка мал. 2.14 паказвае эфект змены цаны, падобны 
да такога ж эфекту на мал. 2.11. У гэтым выпадку лінія 
цаны-спажывання паказвае, як расце попыт на тавар X, 
калі падае яго цана параўнальна з цаной тавару У. На 
ніжняй частцы мал. 2.14 мы бачым графік цаны тавару 
X дастасоўна да попыту на гэты тавар. Калі мы 
супаставім колькасць тавару X, запатрабаванага па ўсёй 
лініі цаныспажывання, з рознымі цэнамі на крывой 
попыту, то ўбачым, што атрымалі нармальную крывую 
попыту, якая ідзе зверху ўніз. Так, калі цана знізілася з 
ОА да ОВ і далей да ОС, попыт павялічыўся з ОЬ да 
ОМ і далей да ОЫ. 

Такія ж высновы, як і пры аналізе гранічнай 
карыснасці, мы можам атрымаць і тут; калі нам удасца 
вывесці крывую індывідуальнага попыту, нам удасца 
таксама вывесці крывую рынкавага попыту, 
спалучыўшы ўсе крывыя індывідуальнага попыту. 

НІЖЭЙШЫЯ ТАВАРЫ. Мы прадэманстравалі, што 
рост даходаў   спажыўца  вядзе да  росту  попыту.   
Аднак  назіранне  за 

М 2   Р    М, Р. 
Тавар X 

Мал. 2.13.   Размежаванне эфектаў даходу 
і замены 

., ,,7 . калі 6 рэальны даход не 
вы 
Рост попыту, М2, выкліканы эфектам замены, а

рынкам падказвае, што 
гэта не заўсёды так. У 
выпадку з ніжэйшымі 
таварамі попыт падае з 
ростам даходу. 
Феномен ніжэйшых 
тавараў здараецца з 
прычыны эфекту 
даходу, а не эфекту 
замены. На мал. 2.15 вы 
можаце бачыць, што ў 

выніку пэўнай формы 
крывых 
індыферэнтнасці, калі 
бюджэтная лінія 
зрушваецца з АР да 
А\Р\, стан раўнавагі для 
спажыўца зрушваецца з 
С да С\ і выклікае 
змяншэнне спажывання 
тавару X з ОМ да ОМ\. 

ТАВАРЫ ГІФЕНА 
(ТАВАРЫ, ПОПЫТ НА 
ЯКГЯ РАСЦЕ 3 
РОСТАМ ЦАНЫ). 
Трэба нагадаць, што 
тавары Гіфена — гэта 
тавары, зніжэнне цаны 
на якія выклікае 
зніжэнне попыту на іх. 
Мал. 2.16 паказвае 
зніжэнне цаны тавару X, 
якое зрушвае 
бюджэтную лінію з АР 
да АС і далей да АН. Як 
можна бачыць, праз 
асобую форму   
крывых   індыферэнт 
насці для тавараў Гіфена попыт на тавар X не расце, 
а зніжаецца з ОМ да ОМ/ і далей да ОМ2. Гэта 
здарылася таму, што тавары Гіфена ніжэйшыя і ёсць 
негатыўны эфект даходу пры зніжэнні цаны. Але 
таму, што яны — важная частка сямейнага бюджэту, 
негатыўны эфект даходу дастатковы, каб перакрыць 
эфект замены. 

ІНШЫЯ ТЭОРЫІ ПОПЫТУ 
ТЭОРЫЯ ВЫЯЎЛЕНАЙ ПЕРАВАП. Прафесар 

Сэмуэльсан (ЗаігшеЬоп) распрацаваў тэорыю, якая 
мела на мэце пазбавіцца элемента суб'ектыўнасці, 
што прысутнічае ў тэорыях карыснасці,  — як 
гранічнай карыснасці, так і падыходу крывой 
індыфе 

Лінія 
цаныспа

► X 

I      М N
 *"°'  
Патрабаваная 
колькасць тавару X 



 
 



 
РЫНКАВЫ ПОПЫТ 
I ДАДАТКОВАЯ ВЫГАДА СПАЖЫЎЦА 

I, нарэшце, мы звернемся да рынкавых цэнаў і карыснасці. На мал. 
2.18 500 фунтаў рэпрэзентуюць рынкавую цану відэамагнітафонаў, якіх 
было прададзена 100000. Аднак графік паказвае, што і пры цане 900 
фунтаў каля 20000 чалавек хочуць набыць гэты тавар. Мы, такім чынам, 
мяркуем, што яны разлічваюць атрымаць ад магнітафона прынамсі на 
900 фунтаў карыснасці. Таксама 40000 чалавек гатовыя заплаціць 700 
фунтаў. Ад 

 
 


